APOCALIPSE WANI
PAAPA NENPO'PIJOAO PIA

INNAPE TiKU'NEIl,\IE'\N NEPU'Ti TON

Tiwinkano'pi pe siriri kaareta wani Paapa
maimu e'menukasa’ Kini'pi pe. Jesus nenupa'pi
Jodoya imenuka'pl a'yeke'tonon pe si'ma. Jodo
wani'pi Jesus Cristo naiponti'pi pe, imaimu yawiri
itekare ekaremeki tiuya wenai yapisi'pi to'ya.
Moropai yari'pi to'ya ikiri pona, kure'nan pirana
araikkitawon pona. Itaruma'ti'pi tiuya'nikon pe
tiwinsari aako'mami emapu'ti'pl to'ya, Jesus
maimu yawiri awani ye'nen.

Jodoya imenuka'pl i' ekaremeki'pi Jesusya tipl'.
Miriri Jesus nekaremeki'pi wani'pi esenomi'pi pe
pena pata pai, ani'ya epu'tl pra awani'pi. Tilse
Jodoya erama'pl tenu ke, iwe'ne'pi'to’ waranti
tiise taapaka'se awani'pi. Mirirl inera'ma'pi ani'ya
ikupi eserikan pepin, tiaronkon e'’kupi'san moropai
tiaronkon e'kupi siriri moropai tiaronkon e'kupi
kupi sirirl. Tami'nawirl mirirl Jodoya ekaremeki'pi
soosi tawonkon pi', asaki'ne mia' pona tlimo'tai
soosikon kaisari. Miriri imenuka'pliya tilwanmira
to' e'to'pe, moropai innape Jesus kupi pi' to'
ko'manto'pe. @ Maasa pra kure'ne inkamoro
e'taruma'ti'pi Jesus maimu yawirl tiwanikon
yenen.  Miriri ye'nen sirirl kaareta erenka
tluya'nikon yai, merunti ke to' ena'’pl. Maasa
pra tami'nawironkon yentaino pe Jesus ii'to’ pi'
teeseurimasen miriri, sirirl kaareta. Tiwin wei

tami'nawironkon ipikkukon yentai Paapa wani
era'ma kupi siriri. Moropai Makui yentai awani
nirl. Aasirl miriri pe awani siriri tiise Siriripe
erama pepin. Tilise tiwin wei era'ma'nikon kupil
siriri.

Mirirl Jesus nenpo'pi Jodoya era'mato'pe wani
ipikku pe. I' kai'ma imakui'pi pe pu'’kuru Makui
wani era'ma'piiya. Moropai Makui poitiritonon
epi kupi sirirl Paapa yarakkirl era'ma'piiya. Mo-
ropai Paapa nikoneka'pi ko'mannito'kon ton pe
itese' Nova Jerusalém era'ma'pliya. Mori pe, inke'
pe, yari'kusa' pe awani era'ma'piiya.

Sirirl kaareta erenkaya'nikon ya, tu'ke inekare-
meki'pl wani sa'me, yai pra epu'ti yentai awani.
Tiise tami'nawiri erenkaya'nikon ya, epu'tiya'nikon
Paapa wani tami'nawironkon meruntikon yentai,
moropai ipatikari aako'mami mirirl waranti. Mo-
ropaiinmu niri, Paapa yekin carneirinho taa to'ya
ipi' manni' wani tami'nawiron yentai. Moropai
amiri niri ena tami'nawiron yentai, Paapa munmu
pe eenasa’ ya.

1 Siriri kaareta po awe'menukasa’ wani
tami'nawiri 1' e'kupi ekareme'to' Jesus Cristoya.
Paapaya epu'toi'ya ton tiri'pl Jesus pia, 1' e'kupi
kupi ekaremekipa kai'ma tipoitiritonon pi'. Jesus
Cristoya inserl yarima'’pl tipoitirl Jodo pia,
tami'nawirl miriri awe'kupi kupl manni' epu'ti
Jodoya emapu'tito'peiya kai'ma. 2 Tami'nawirl miriri
tinera'ma'pl, tineta'pi ekaremeki'pl Jodoya. Siriri
wani yairon, Paapa maimu pe moropai Jesus
Cristo nekaremeki'pl pe. 3 Ani'ya siriri kaareta
erenkasa' ya, mori yapisiiya Paapa winipai.

Moropai ani'kanya siriri eta ya, moropai miririya
taasa' yawirl to' ko'mami ya, inkamoro wani
atausinpa'san pe, maasa pra Paapa winipai mori
yapisi to'ya. Maasa pra aminke pra tami'nawiron
e'ku'to’ weiyu esepori kupi siriri.

Kaareta Wani

Asaki'ne Mia' Pona Tiimo'tai'non Soosikon Pia

4UurlJodoya siriri kaareta menuka asaki'ne mia'
pona tiimo'tai'non soosikon Asia pata po tiwe'sanon
pia.

Epe'mira mori pe tiwe'to' tirli Paapaya yu'se
wal aapia'nikon. Moropai tiwanmin tirliya yu'se
wai, uyonpayami'. Manni' Paapa tilko'mansen
ipatikari. Pena awani'pi moropai aako'mami
ipatikari aasa'mantaton pe pra. Moropai Mori
Yekaton Wanniya niri itiri yu'se wai, manni'
mori pu'kuru, e'to' yawiron, Paapa yaponse' pia-
won. 5 Moropai Jesus Cristoya niri itiri yu'se wai,
miikiri, yairon Paapa yekare ekaremenen, manni'
Paapa nipimi'sa'ka'pl e'mai' pe, tami'nawironkon
isa'manta'san rawiri, ini'ri aasa'manta namai.
Moropai miikirlya tami'nawironkon pata esa' pe
tiwe'sanon esanon siriri pata ponkon ko'mannipi.

Miikiriya uuri'nikon sa'nama kure'ne. Paki'nan
pona tiisa'manta'pl patapai umo'ka'piiya'nikon
umakuyikon winipai, timini kamo'pi tluya wenai.
6 Moropai miikiriya uuri'nikon kupi'pi tipemonkono
pe e'nito'pe. Moropai teepiremasenya Paapa yapuri
waranti, yapurito'pe'nikon ukupiiya'nikon, tiyun
maimu yawirl e'nito'pe. Mirirl ye'nen miikir],
Jesus Cristo yapuripai'nikon man. —Mori pe man,

merunti man —taapainikon ipatikari aatareti'ka

ton pe pra. Miriri waranti man.

7 A'ki, miikiri iipi kupi siriri katupuru po,

tami'nawironkonya era'ma tanne.

Manni'kan itaruma'titipono'sanya nirl

era'ma kupt siriri.

Mirirl yai tami'nawironkon pemonkonyami' pata
ponkon

karau kupi sirirl era'ma tiuya'nikon pi'.

Miriri waranti man.

8 Taa Uyepotorikon Paapaya: —Uuri wani
e'mainon pe pukuru moropai aatareti'kato'pe.
Eesippia'tito'pe wani moropai tami'nawiron
ki'pi pe —taiya, manni' Paapa ipatikaronya,
moropal manni' pena esi'plya, moropai manni'
Paapa awanitonya, merunti tami'nawironkon
yentainonya.

Jodoya Jesus Era'ma

9 Uurl miikiri Jodo, ayonpakon. Uyesa'kon
Jesus nimo'ka'san yonpa pe wani apokonpe'nikon.
Miriri  wenai  e'taruma'tito'  yapitanipiuya
awe'taruma'tito'kon yapitanipiya'nikon Kkaisari.
Miriri ye'nen itekare ekaremeki'nikon tiwi
tiku'se pra. Mirirl wenai uuri yapisi'pi to'ya
uyenumikonpa iwono pona. Manni' iwono
ese' Patmos. Miari uuko'mami'pi yairon Jesus
Cristo nekaremeki'pi ekaremekiuya ye'nen.
10 Uyepotorikon weiyu yai, epireman weiyu yai,
uyesa' pe Mori Yekaton Wanni ena'pi. Moropai
uyeurima'pliya. Moropai mai eta'piuya unpo wini.
Aronne, merunti ke miriri mai wani'pi trombeta

e'nato’ warantl, 11 Miriri maiya ta'pi upl: —
Miriri era'maya manni' menukaki. = Moropai
mirlri anmenuka'pi yarimaki soosikon asaki'ne

mia' pona tiimo'tai'nonkon kaisari, Efeso cidaderi
pona, moropai Esmirna pona, moropai Pérgamo
pona, moropai Tiatira pona moropai Sardes pona
moropai Filadélfia pona moropai Laodicéia pona
—ta'pliya upi'.

12 Miikiri era'mai uuri era'ti'pi unpo wini si'ma
teeseurimasen. Moropai era'ma'piuya asaki'ne
mia' pona tilmo'tai'non apo' yaponse'.  Miriri
wani'pl ouro konekasa' pe. 13 Miririkon kore'ta
warayo' erama'pluya manni' pemonkon pe
eesenpo'piwarainon kusan ipon irupukon pikiron
era'ma'pluya. Ipikku pon waranti ipon wani'pi.
Moropai imota woinon woromi ton era'ma'piuya.
Miriri wani'pi ouro pe niri. 14 Miikiri pu'pai
wani'pl aimutun pe kato'ka warantl, Miikiri
yenu wani'pi apo' awittasa’ warantl inke' pe.
Nari' pe awani'pl. 15 Miikiri puu wani'pi apo'
ya' ferro yeka'masa' yai, aarintasa' apo' yarin pe
tenai warantl. Moropai miikiri maimu wani'pi
kure'nme tuna kumasa' meru warantl merunti
ke. 16 Miikirl yenya' merunti wini, asaki'ne mia'
pona tiimo'tai kaiwano'yami' wani'pi. Miikiri mata
yapai kasupara warainon epa'ka'pl se' yataimiri
ipokasa'. Miikirl yenpata wani'pi a'’ka pe pu'kuru
ineka'ta pairi wei wani ya'’karu waranti.

17M1iikiri era'mauya pe esi'nipi'pl kure'ne. Miriri
yenen esenumi'pi irawir], i'pu pia isa'manta’pi
waranti. Tilse miikiriya tenya tirl'pl merunti winon
upona. Ta'pliya upi': —Eranne' pe pra e'ki. Maasa

pra uuri miikiri tami'nawiron e'’kupi pra tiise esi'pi.
Moropai tami'nawiron atareti'kasa' tipo uuko'mami
ipatikari —ta'piiya. 18 —Uuri miikirl manni'
ipatikarl tiiko'mansen. Uuri sa'manta'pi teuren
tlise e'mi'sa'ka'pl.  Mirirl ye'nen sa'mantanto’
yentai wani, ipatikari titko'mansen pe. Uurl wani
samantanto’ esa'’ pe, moropai sa'mantanto’
pata'se’ arakkanmokanen pe wani siriri.

19 Mirirl ye'nen tami'nawiri mirirli anera'ma
menukaki. Miriri awe'kupi manni', moropai
awe'kupi kupl manni' niri menukaya e'pai man.
20 Miriri asaki'nan mia' pona tiimo'tai'non kaiwano'
anera'ma'pl uyenya merunti winon ya' moropai
asaki'nan mia' pona tilmo'tai'non apo' yaponse' pe
anera'ma'pl wanisee waranti: Manni'kan asaki'ne
mia' pona tiimo'tai'nonkon kaiwano'yami' wani in-
serlyami' pe. Inkamoro wani asaki'nan mia' pona
tlimo'tai'non soosi tawonkon ko'manni'nen pe. Mo-
ropai mirirl asaki'nan mia' pona tiimo'tai'non apo’
yaponse' wani miriri soosikon pe —ta'piiya.

2

Efeso Ponkonya Itekare Eta
1 Moropai ta'pliya: —Efeso pon soosi
ko'manni'nen inseri pia kaareta menukaki, see

waranti taato": A ' A .
Sirirl itekare wani umaimu pe. Uuri manni'

asaki'ne mia' pona tiimo'tai'non kaiwano'yami'
wani uyenya merunti winon ya'. Moropai
era'mapi'se asari ko'mannipi manni' asaki'nan
mia' pona tiimo'tai'non konekasa' ourokon apo'
yaponse' kore'ta pi'. 2 Epu't pi' wai tami'nawiri

I' ankupi'pikon. Kure'ne eesenyaka'masa’kon
epu'ti pi' wai, tirumakai pra. Teuren tu'ke
amiri'nikon  yonpa  tonkon  seru'ye'kon
erepami'pl aapia'nikon unaiponti'san pe
tiwe'ku'se. Tiise inkamoro wani'pl seru'ye' pe.
Seru'ye' pe inkamoro wani epu'ti'piya'nikon.
Mirirl ye'nen, to' maimu plinamaya'nikon
pra awanikon. 3 Moropai miriri wenai
irumakaya'nikon pra awani'pikon. Tami'nawiri
awe'taruma'tito'kon yapitanipiya'nikon uwenai,
tirumakai pra, moropai yairl ma're teenai pra.

4 Tiise I' taatou'ya man taripai api'nikon. Ini'ri
kure'ne uyapuriya'nikon pra eenasa'kon naatii
e'mai' pe uyapuri'piya'nikon waranti. Moropai
ayonpakon samamaya'nikon pra eenasa'kon.
Mirirl man mori pe pra. > Tiise maasa
enpenatati, 1' kai'ma amiri'nikon atarimasa' pi'
uupiapai. Miriri pi' teesenumenkai ayeserukon
mo'tani'tl imakui'pl winipai. Moropai e'mai’
pe ikupi'piya'nikon waranti iku'tl. Tiise
ayeserukon mo'tanipiya'nikon pra awanikon ya,
uuipi aapia'nikon moropai amo'kauya'nikon
apata'se’kon yapai, moropai manni' apo'
yawittanipi yaponse' mo'kauya. 6 Tiise
morl moro man aapiamnikon. Amiri'nikonya
manni'kan nicolaitayami' nikupi'pl yewanmiri,
yairi pra to' yeseru wani ye'nen. Miriri waranti
niri uuriya yewanmiri yairi pra to' yeseru wani
ye'nen.

7 Mirirl ye'nen tauya siriri anetapainon wani
ya, siriri itekare etaki, 1' kai'ma Mori Yekaton
Wanni eseurima soosikon tawonkon pfi'.

Moropai imakui'pl yentai eena'pi ya, Paa-
paya itiri, tinmiri ya' tiwe'sen yekkari wani
ena'to'peiya. Miriri tauya manni', ipatikari enen
ko'mannito' tilnen eporiiya

—ta'pliya.

Esmirna Ponkonya Itekare Eta
8 Ini'rl ta'pliya: —Esmirna pon, soosi
ko'manni'nen, inseri pia kaareta menukaki, see

waranti taato": . . . _
Siriri itekare wani umaimu pe. Uurl manni'

tami'nawiron e'kupl rawirl esi'pi, moropai
tami'nawiron atareti'kasa’ tipo uuko'mami.
Uuri manni' isa'manta'pi tilse enen wani siriri
taripai. 9 Epu'ti pi' wai tami'nawiri I' kai'ma
awe'taruma'tito'kon. Inna seru' pepin, I' ton
pra tiwe'sanon pe awanikon, tiise 1' kai'ma
ipikku pe awanikon Paapa pia. Moropai
manni'kan Judeu pe to' esenposa' yemnen,
Paapa pemonkono pe tiwe'ku'sanon epu'ti pi'
wai. Tiise Paapa pemonkono pe pra kini to'
wani. Inkamoro eseurima ko'mannipiimakui'pi
pe api'nikon. Inkamoro wani manni'kan
Makui pemonkonoyami' epere'to’ tawonkon
pe. 10 Tiise inkamoro ye'ka pi' eranne' pe
pra e'ti ataruma'tito'kon to'ya pi'. Maasa pra
ataruma'tikon to'yva kupl siriri marari pra.
Maasa etat], miikiri Makuiya amiri'nikon
yonpayami' taruma'tl kupi sirirl ayapi'sa’
tluya'nikon yai atarakkannito' ta ayonpakonpa
kai'ma. Tiise ipatikari ayapisliya'nikon pepin.
Mii pikirl neken mia' tami'nawirl wei kaisari
neken aako'mamikonpa tiki'pi ke awani kupi

sirirl. Mirirlya merunti ke e'ti, yairi ayeserukon
aasamantakon pikirl.  Miriri waranti yairl
tiwe'sanon wani ya, inkamoro pia ipatikari enen
ko'mannito' tiriuya.

11 Miriri ye'nen tauya siriri api'nikon ane-
tapainon wani ya, etaki i' taa Mori Yekaton
Wanniya soosikon tawonkon pi'. Tami'nawiri
miriri yapitanipitipon wani ya, miikirl sa'manta
pepin Paapa piapai. Tiise aako'mami ipatikari
iipia

—ta'pliya.

Pérgamo Ponkonya Itekare Eta
12 Ini'ri ta'pliya: —Pérgamo pon soosi
ko'manni'nen inseri pia kaareta menukaki, see

waranti taato": . . . .
Siriri itekare wani umaimu pe. Uurl manni'

kasupara se' yataimiri ipo'kasa' esa’ pe tiwe'sen.
13 Aako'manto'’kon epu'ti pi' wai tami'nawiri.
Aako'mamikon manni' pata, makui ko'mami
manni' ya'. Mirirl patawonkon ko'mami Makui
maimu yawirl. Ayonpakon Antipas nurf'ti wi'pi
to'ya yairi umaimu ekaremeknya wenai. Iru-
makaiya pra awani ye'nen, apata'se’kon ya'
iwi'pl to'ya, manni' pata Makui ko'mami pata
ya'. Miiwini tilse innape pu'kuru ukupi pi'
aako'mansa'kon naatti.

14 Tiise moro man amiri'nikon pi' taatou'ya,
itu'se pra uuri e'to’. Moro to' man tiaronkon
ayonpakon Balado nuri'tiya tenupato’kon
yawirl tiwe'sanon. I' kai'ma Israelponkonya
imakui'pi kupi emapu'tito'pe Balaque nuri'tlya
ta'pl to'ya, mia' ke ikonekasa' pia to' nitiri'pl

sararu yanto'pe to'ya tikai, moropai se' tapairi
wiri'sanyami' yarakkiri to' e'to'pe tikai. 15 Miriri
waranti niri akore'ta'nikon nicolaitayami'ya
ayenupato'’kon yawirl tiaronkon ayonpakon
wani. 16 Mirirli ye'nen tauya api'nikon,
enpenatati. Ayeserukon miakanmati. Miiwini
pra awani ya, ka'ne' pe uuipi miriri inkamoro,
yairi pra tiwe'sanon, inkamoro yenunse, miriri
unta yapai teepa'kasen umaimu ke, kasupara
warainon ke.

17 Miriri ye'nen tauya api'nikon. Anetapainon
wani ya, etati, 1' taa Mori Yekaton Wanniya
mirirl soosikon tawonkon pi'. Moropai
imakui'pi yentai ena'pi pia, ayukon ton mana
tirluya Paapa winipainon. Manni' mana yenonsa'
pe esi'pi. Moropai tiwin pi' to' kaisari ti'
aimutun tirluya. Moropai miriri ti' pl' ese' wani
e'menukasa’ wani, ani' nepu'ti pepin. Tiise
miikirl neken, yapi'nenya epu'ti

—ta'pliya.

Tiatira Ponkonya Itekare Eta

18 Ini'ri ta'piiya: —Tiatira soosiri ko'manni'nen
inseri pia kaareta menukaki, see waranti taato':

Siriri itekare wanl uuri Paapa munmu
yekare pe. Uuri manni' apo' arintasa' inke'
pe waranti uyenu wani. Moropai u'pu wani
bronze yawainani'sa' inke' pe tiku'se apo'ya
waranti esi'pi pe. 19 Tami'nawirl ' ikuplya'nikon
manni' miriri epu'ti pi' wai. Kure'ne mori pe
aako'mansa'kon awe'sa'namakon pi'. Yairl
aako'mansa'kon. Eesenyaka'masa'kon marari
pra tiwl tiku'se pra, yapitanipi pi' tirumakai pra.

Miriri kupi pi' aako'mamikon epu'ti pi' wai.
Pena e'mai' pe ikupi'piya'nikon yentai siriripe
ikuplya'nikon.

20 Tiise api'nikon 1' taatou'ya moro man,
mori pepin. Manni'" wiri' imakui'pi Jezabel
nuri'ti warainon, Paapa maimu ekareme'nen
pe tiwe'ku'senya upemonkonoyami' innape
uku'nenan yeka'masa' yairon pepin e'ma
taawirl. To' yenupasai'ya se' tapairl
Wiri'sanyami' yarakkiri to' e'to'pe kai'ma.
Moropai mia' ke ikonekasa' pia to' nitiri'pl
yanto'pe to'ya, taasai'ya. Miriri  Kki'kupli
taasa'ya'nikon pra awanikon. Miriri wani mori
pe pra. 21 Teuren miriri imakui'pi tinkupi
rumakato'peiya ta'piuya ipi' teuren.  Tiise
irumakaiya pra aako'mami, miriri imakui'pi
ku'to' tiuya. 22 Miriri ye'nen miikirl taruma'tiuya
kupi siriri paran ke, moropai manni'kan,
yarakKkiri esi'san pokonpe to' tiise, inkamoro
e'taruma'ti kupi siriri marari pra, ikaisaron
ton pra. Mirirl kupiuya to' yarakkirl imakui'pi
tinkupi'pikon winipai, to' enpenata pra awani
ye'nen. 23 Miikirl warainokon ti'kauya kupi
sirirl. Miriri kupiuya yai tami'nawironkon soosi
tawonkon, innape uku'nenanya uyepu'ti kupi
sirirl. I' kai'ma esenumenkanto' moropai itu'se
pemonkon e'to’ epu'nen pe wani epu'ti to'ya.
Mirirl ye'nen ankupi'pikon yawiri untiri tiriuya
aapianikon. 24 Tilse amiri'nikon kore'ta moro
Tiatira po tiaronkon man imakui'pi yawiri
tilko'mansenon pepin. I' taa inkamoro ye'kaya,
to' maimu yawiri pra to' wani. To' yeseru pi'

to' esenupasa’ pra awani, mirirl Makui yeseru,
manni' yenonsa' esi'pi, kupikonpa. Inkamoro
pi' tauya sirirl: “Tiaron ankonekakon ton tiriuya
pepin”. 25 Tiise mirirl aapia'nikon, manni' yairon
pi' ayenupa'pikon yawiri ko'manti uuipi pikiri.

2627 Tami'nawiri miriri yapitanipitiponkon
wani ya, moropai inkamoro ko'mami ya,
itu'se uuri e'to’ kupi p1', tami'nawiron atareti'ka
pikirl. Inkamoro pia itiriuya, tami'nawironkon
pataponkon esa’ pe to' enato'pe.

Mirirl tenya' manni' ferro ke

inkamoroya imakui'san ya'punuka kupi siriri,

non ka'sa' lini pe

iku'sa’ ya'punuka waranti. St2.9
28 Inkamoro repauya mori untiri ke, manni'
kaiwano' erenmapiyakan warainon. 29 Mirirl
yekare anetapainon wani ya etaki, i' kai'ma
Mori Yekaton Wanniya taa soosikon tawonkon
pi'

—ta'pliya.

3

Sardes Ponkonya Itekare Eta
1 Ini'r] ta'piiya: —Sardes soosirl ko'manni'nen
inseri pia kaareta menukaki, see waranti taato':
Siriri itekare wani umaimu pe. Uupia mori
pu'kuru, e'to’ yawiron, Paapa Yekaton man.
Moropai asaki'ne mia' pona tlimo'tai'nonkon

kaiwano'yami' man uyenya'. Epu'tli pi'
wal tami'nawirli I' kupi pi' aako'mamikon.
Tiaronkonya taa: “Enenankon inkamoro,

Paapa pemonkonoyami' inkamoro” taa

to'yva api'nikon teuren, tiise isa'manta'san
pe awanikon tanne, aminke Paapa piapai
aatarimasa'kon tanne. 2 Miriri ye'nen tauya
enpen e'ti. Aako'manto'’kon pi' enpenatati.
A'tu'mira awanikon. Moropai merunti ke enati
aako'manto'kon konekatl mori pe awanikonpa,
tiwl ikupiya'nikon namai. Maasa ipatikari
aasa'mantakon rawiri mirirl yuwati. Maasa
pra tami'nawirli ankupi'pikon epu'ti pi' wai.
Mirirl ankupikon ko'manni pi' man e'to' yawirl
pra Uyun Paapa pia. 3 Mirirl ye'nen tauya
enpenatatii' kai'ma eesenupa'pikon pi' moropai
aneta'pikon pi". Mirirli yawiri ako'manti.
Moropai ayeserukon miakanmati mori pe.
Miriri waranti aakurantakon pra awanikon ya,
ama'ye' iipi waranti, uuipi aapia'nikon. I' pensa
uuipl weiyu epu'tiya'nikon pra naatti.

4 Tiise epu'tli pl' wai tiaronkon ayonpakon
man moro Sardes po mori pe tiwe'sanon tiponkon
tiki'pai pra tilko'mansenon. Inkamoro ko'mami pe
man uyarakkiri, mori pu'kuru aimutun tiponkon
ya'. Maasa pra mori pe to' yewan wani, iki'pasa’'
pe pra. S Tami'nawirli manni' imakui'pl yentai
ena'pi ya, epontl pe man inkamoro waranti,
moripu'kuru aimutun tiponya'. Itese' mo'kauya
pepin tiwin Kkin, ipatikarl enen ko'mannito'
kaareta poi. Tiise Uyun Paapa moropai in-
serlyami' rawirl si'ma, eseurima ipi: “Miikirl
upemonkono” tauya ipi'. ¢ Mirirl yekare ane-
tapainon wani ya, etaki I' taa Mori Yekaton
Wanniya soosikon tawonkon pi'

—ta'pliya.

Filadélfia Ponkonya Itekare Eta

7Ini'r] ta'piiya: —Filadélfia soosirl ko'manni'nen
inseri pia kaareta menukaki, see waranti taato':

Sirirl itekare wani umaimu pe. Uuri
mori pu'kuru Paapa piawon, moropai
yairon pu'kuru yepuru. Merunti man

uupia. Umaimu pe Paapa ko'manto' mana'ta
yarakkanmokauya, ani' ewonto'pe. Moropai
yarakkamouya ya, ani' ewomi pepin tiwin Kkin.
8 Ani'ya imo'ka eserike pra awani. Tami'nawirl
1' kupi pi' aako'mamikon epu'tl pi' wai. Kure'ne
ameruntirikon ton pra man epu'ti pi' wai
Mararonkon amiri'nikon, 1' ton pinon pe
awanikon. Tiise umaimu tiwa'kai pra awanikon.
“Jesus epu'nen pepin uuri” taaya'nikon pra
awanikon. Miriri ye'nen apata'se'’kon ton
tilsau'ya wai. 9 Maasa etati, manni'kan Makui
pemonkono epere'to’ tawonkon wani seru'ye'
pe. Inkamoro eseurima Judeuyami' pe tiwanikon
yenen, Paapa pemonkono pe tiwanikon, taa
to'ya. Tiise inkamoro wani pepin upemonkono
pe. Tiise inkamoro iipi emapu'tiuya kupi
siriri arawiri'nikon tese'mukon pona tenai.
Moropal miriri yai, inkamoroya epu'tli kupi
sirlr], 1' kai'ma wupemonkono pe kure'ne
asanamanenkon pe uuri wani. 10 Amiri'nikon
e'sa’ man umaimu yawiri I' ta'piuya yawiri.
Yapitani'sa'ya'nikon naatli teekore'mai pra.
Miriri ye'nen amiri'nikon piika'tiuya 1' pensa
e'taruma'tinto' erepami yai, sirirl non pona.
Maasa pra tami'nawironkon pemonkonyami'
epu'to’ wani kupi siriri, siriri non po.

11 Kane' pe uuipi kupi siriri. Miriri
ye'nen miriri innape ukupi pi' aako'mamikon
manni' waranti, ako'manti, tirumakai pra.
Mirirl iku'ti, ani'ya epe'mira untirl mo'ka
namai aapiapai'nikon. 12 Manni' merunti ke
yapitanipitipon wani ya, miikiri kupiuya pe wai
manni' uyun yewi' yapitani'to' yanraki' waranti
aako'manto'pe. I' pensa miikiri epa'’ka pepin
ini'rl miriri pata pai. Moropai miikirl pona
Uyepotori Paapa ese' menukauya. Moropai
aako'manto’ ipata ese' manni' amenan cidaderi
Jerusalém ese' menukauya ipona. Manni'
ka' poi aaipi kupl manni' Paapa winipainon.
Moropai amenan uyese' menukauya niri miikirl
pi', ipatikarl aako'manto'pe upata ya'. 13 Miriri
ye'nen siriri itekare anetapainon wani ya, etaki
i' taa Mori Yekaton Wanniya soosikon tawonkon
pl

—ta'pliya.

Laodicéia Ponkonya Itekare Eta
14 Ini'rl ta'pliya: —Laodicéia  soosiri
ko'manni'nen inseri pia kaareta menukaki, see

waranti taato': A _ A
Siriri itekare wani umaimu pe. Uuri

wani sirirl Amém, miriri waranti awe'kupi
taato'pe. Uurl yairon pu'kuru teeseurimasen.
Tami'nawiron Paapa nikoneka'pi, uuri winipainon.
15 Tami'nawirl epu'tt pl' wai I' kupi pf'
aako'mamikon. Kure'ne Paapa yeseru yu'se
pra awanikon pepin. Moropal tiwin Kkin
Paapa yeseru yu'se pra awanikon pepin. A'ne'
waranti pra, moropai i'ni' waranti pra, tiise

tikuinan waranti awanikon. Mirirl ye'nen
onon ye'ka waranti awanikon yu'se wai.
16 Tiise tikuine awanikon ye'nen a'me' pe pra
moropai ini' pe pra, ayarakkapitiuya'nikon
unta yapai, uwakiri pe pra awanikon yenen.
17 Amiri'nikonya taa aawariri'nikon: “Ipikku
pe anna wani, tami'nawiron esa' pe anna
wani. ' itu'se anna e'to' wani anna pia”,
taaya'nikon. Tiise epu'tiya'nikon pepin, imakui'pi
pe eesenumenkakon, imakui'san amiri'nikon.
I' ton pinon amiri'nikon, ipon pinon. Moropai
enkarunankon itenu pinon warainonkon.
18 Miriri ye'nen amiri'nikon panamauya siriri.
Upl' ayemannekon ton yennati. Maasa pra mori
uwinipainon wani ouro apo' ke yaimenkasa'
waranti, imakui'pi pe pra. Miriri ye'nen ipikku
pe pukuru awanikon pe man uupia. Up?'
yennati aponkon ton, aimutun aneka'makon
ton, imakui'pl pe awe'to'’kon napontinen ton,
aweppepikon namai. Moropai ayenukon yepi'
ton yennatiupi', mori pe i' era'makonpa, yairon
uupiapainon epu'tikonpa.

19 Uuri wani tami'nawiri ayako'menkanenkon
pe moropai taruma'titon pe nirl. Tami'nawirl
unsamnamakon kupiuya mirirli warantl. Miriri
namai tepu'se e'ti moropai ayeserukon
mo'tani'tl tiwenpenatai. 20 Maasa etati. Uuri wani
aminke pra aapia'nikon. Aako'manto’kon ta
ewonpaiwai. Miriri ye'nen ani' mana'ta pa'tiuya
ya, moropai ani'ya umaimu eta ya, mana'ta
yarakkanmoka moropai uuri ewomi iipia.
Moropai miikiri yarakkirl uyekkari yonpauya.

Moropai miikiriya uyarakkiri tekkari yonpa,
timurukun pe ko'manni ye'nen.

21 Tami'nawiron yapitani'sa' ani'ya ya, miikirl
ereutato'pe tauya, uyaponse' pona uyarakKkiri,
ipikku pe awe'to'pe. Tami'nawiron yapitani'sau'ya
yenen, uyunya tarakkirli ereutato'pe ta'pi
waranti nirl, uuriya ereutati taa api'nikon.
22 Mirirl yekare anetapainon wani ya, etaki 1'
taa Morl Yekaton Wanniya soosikon tawonkon
pl

—ta'pliya.

4

Paapa Yapurito' Ka' Po

1 Miriri tipo erama'pluya ini'rl.  Miriri yai
ka' mana'ta atarakkanmokasa' era'ma'piuya.
Moropai mai eta'piuya. Miriri wani'pl merunti
ke, to' waiyi trombeta e'nato’ waranti. Pena e'mai’
pe uyarakkiri eseurima'pi pe manni' wani'pl
Miikiriya ta'pi upi: —Enu'kl tariwaya. Moropai
apl' ekareme'to'peuya 1' awe'kupi ton sirirl tipo
—ta'piiya. 2 Miriri pe ri Mori Yekaton Wanni ena'pi
uyesa' pe. Mirirl yai ka' po era'ma'piuya ereutanto'.
Miriri pona ereuta'’pi pemonkon era'ma'piuya.
3 Miikiri yenpata wani'pl inke' pe, manni' mori
pu'kuru ti' jaspe moropai sard6nio waranti. Miriri
ereutanto’ wol merenmere' wani'pl inke' pe
pu'kuru manni' ti' esmeralda sakari waranti.

4 Miriri ereutanto’ woi tiaronkon ereutanto'kon
wani'pi eseuwarapo 24 kaisari. Moropai miriri

po eseuwarapo 24 Kkaisari ipikkukon ereutasa’
wani'pi. Inkamoro ponkon wani'pi aimutunkon

pe. Moropai inkamoro pu'pai po to' yarakko
pe ouro konekasa' wani'pi. > Mirirl arakkita
tiwe'sen ereutanto’ piapai, sisiuppan epa'kapiti'pi
waranapi waranti. Mai epaka'pl tirin taa
waranapiya waranti.  Miriri rawiri asaki'ne
mia' pona tiimo'tai kaisarl apo'ya wittani'sa'
wani'pi. Mirirl wani Paapa Yekaton pe, manni'
mori pu'kuru, e'to’ yawiron pe. 6 Miriri ereutanto’
rawirl awani'pl kure'nan pirana warainon, ti'
cristal manni' awai'nan waranti awani'pi.

Mirirl woi se' yataimirl e'wini pairl asakirirl
tiiko'mansenon wani'pi. Inkamoro yenu wani'pi
tami'nawiri tareti'kai iporo. E'mai’ pe irawiri mo-
ropai ite'ma'pi pi'. 7 Miikirl e'mai'non wani'pi
Ledo, kaikusi waranti. Moropai ite'ma'pi pokon
wani'pi paaka yunkon warantl. Moropai to'
eseurino wani'pl warayo' yenpata ke. Moropai to'
saakiririno wani'pi kuwanu awainunsa' waranti.
8 Tami'nawiri tiwin pi' insamoro tiise to' yapi'sa'kon
wani'pi to' kaisari eseuwarapo'ne tiwin mia' pona
tlimo'tai'ne. Mirirl p1' yenu ton wani'pi tami'nawiri
tareti'kai iporo moropai ituma pi'. Moropai
inkamoro eserenka ko'mannipi'pl wei kaisari mo-
ropai ewaron kaisarl. To' eserenkato' ati'napami
pepin. Tiise taa p1' to' ko'mami see waranti:
—Anna Yepotori Paapa, tiwinan amir],
tiaron awarainon ton pin.

Mori pu'kuru amiri, imakui'pi ton pin.
Merunti tami'nawiron yentainon amiri.

Pena esi'pi amiri,

moropai siriripe titko'mansen amiri,

moropai ipatikari aako'mami kupi siriri, Paapa

—taapitl'pi to'ya. 9 Miriri waranti teeserenkakon

kaisariinkamoro asakirironkonya Paapa yapuri'pl.

—Mori pe pu'kuru man —ta'pi to'ya tami'nawiron

pi'. Manni' ereutanto’ pona teereutasen pi,

manni' pi', ipatikarl tilko'mansen pi' ta'pi to'ya.

10 Moropai inkamoro eseuwaraponkon 24

kaisaronkon ipikkukon e'sekunka'pi irawiri,

moropai inkamoroya yapurl'pl. Moropai

inkamoroya tipu'paikon poi tarakko pe tiwe'sen

ouro konekasa' mo'ka miikiri, ipatikari tilko'mansen

rawiri moropai taapiti to'ya:

11 —Anna Yepotori Paapa, mori pe amiri wani
ye'nen,

ayapuri e'pai anna wani.

Mirirl ye'nen ayapurito' annaya yapi'ki etaki.

Ayapurl annaya maasa pra tami'nawiron
koneka'piya

itu'se awani ye'nen.

Mirirl ye'nen tami'nawiron ko'mami

miriri itu'se awani ye'nen, Paapa

—taapiti to'ya.

S

Kaareta Moropai Carneiro

1 Moropai miikiri ereutanto' pona eereuta'pi
era'ma'pliya. Miikirl yenya' merunti wini kaareta
yanmako'masa’ wani'pi. Miriri kaareta wani'pi se'
yataimirl imenukasa' pe. Moropai ipona yapi'sa’
pe awani'pi asaki'ne mia' pona tiimo'tai'nonkon
kaareta ke. 2Moropai inseri merunti era'ma'piuya.
Miikiriya ekaranmapopiti'pl merunti ke pu'kuru:
—Ani' moro nai mori pe pu'kuru, siriri kaareta

yarakkanmokato'pe? —ta'pliya. 3 Tiise ani' ton
pra awani'pi ka' po. Moropai non po miriri
kaareta yarakkanmoka ton moropai ya' tiwe'sen
eramaton ton pra awani'pi. 4 Miriri ye'nen
ukaruwa'pl marari pra. Maasa pra miriri kaareta
yarakkanmokanen ton pra awani'pi. Moropai
ya' tiwe'sen era'manen ton pra awani'pi miito'pe.
> Miriri ye'nen tiwinan, ipikku pe tiwe'senya ta'pi
upl: —Tikarawai pra e'’ki. Aki, ledo, kaikusi
warainon era'maki. Miikiri wani Juddayami' yonpa
pe pu'kuru. Moropai Davi nuri'tl paari'pi pe
awani. Miikirl tami'nawiron yentai tiwe'sen. Mirirl
ye'nen kaareta yarakkanmokaiya. Miriri asaki'ne
mia' pona tilmo'tai'non kaareta ipo awani manni'
waikatiiya moropai yarakkanmokaiya —ta'pliya.

6 Mirirl yai carneiro era'ma'pluya iwisa' pe.
Satippe awani'pi mirir] ereutanto’ kore'ta. Miikirl
woima'tisa' inkamoro asakirironkonya wani'pi, mo-
ropai ipikkukonya niri. Miikirl retikon wani'pi
asaki'ne mia' pona tiimo'tai kaisarl. Moropai itenu
wani'pi mirirl warapo nirl. Miririkon wani'pi
mori pu'kuru, e'to' yawiron Paapa Yekaton pe,
tami'nawiri siriri pata po yarimasa' pe. 7 Moropai
miikiri carneiro witl'pl miikirl ereuta'’pl yenya-
won, meruntl wini tiwe'sen kaareta yapisi'pliya.
8 Miriri kupi miikiriya era'ma tiuya'nikon ye'nen
inkamoro asakirironkon moropai manni'kan 24
kaisaronkon ipikkukon e'sekunka'pi tese'mukon
pona irawirl. Tiwin pi' to' tiise to' kaisari to'
yenya harpa moropa1 ourokon konekasa' wani'pi,
a’pusin, to' nipo'ti yense'. Mirirl a’pusin yaa
tiwe'sen wani Paapa pemonkonoyami' epiremato'

pe. 9 Inkamoro eserenka ko'mannipi'pi amenan

eren eserenkanto’ pi'. Ta'pi to'ya:

Mori pe amirl neken wani

sirirl kaareta yapisipa

moropai yapi'to'’kon mo'kapa.

Maasa pra iwisa' pe awani'pi.

Mirirl amini kamo'piya wenai

pemonkonyami' yenna'piya Paapa ton pe.

Tami'nawiron pata ponkon kore'tapai,

manni'kan tami'nawiron mai ku'nenan kore'tapai,

inkamoro yenna'piya to' timenkai pra.

10 Inkamoro kupi'plya Paapa,

anna yepotori yapurinenan pe to' e'to'pe,

teepiremasanon pe to' e'to'pe.

Moropai inkamoro enato'pe pata esa' pe to'
kupi'plya

kai'ma to' eserenka'pi marari pra.

11 Moropai ini'ri era'ma'piuya. Mirirl yai
eta'piuya tu'kankon inserlyaml' o'mon pata
iku'ne'tl yentainokon eta'piuya. Inkamoro wani'pi
asakirironkon yaponse' woi. Moropai ipikkukon
woi to' wani'pl. 12 Moropai inkamoro eserenka
ko'mannipl'pi merunti ke to' maimu wani'pi. Ta'pi
to'ya:

Manni' carneiro iwi'pi wani mori pe pu'kuru,
1' pe pra ri awani pepin.

Mirirl ye'nen merunti ke tiwe'to' pi',

moropai ipikku pe tiwe'to' pi',

moropai epunen pe tiwe'to' pi',

moropai kure'nan mori pe tiwe'to' pi'
atausinpanpai'nikon.

Marari pra yapuripai'nikon man

ta'pito'ya.

13 Miriri yai tami'nawironkon pemonkonyami'
ka' ponkonya moropai non yo'’konkonya moropai
tuna kawonkonya. Moropai tami'nawironkon pata
ponkon eserenka ko'mannipi eta'piuya. To' es-
erenka'pl see waranti:

Itaponse’' pona eereutasa’ manni'

moropai miikirl carneiro wani mori pe pu'kuru,
annaya yapuri e'pai awani.

Mori pe tiwe'to' p1',

ipikku pe tiwe'to' pi’,

moropai merunti ke pu'kuru tiwe'to' p1'

yapuri pl' anna man, ti'napanse pra

kai'ma to' eserenka'pi. 14 Mirirl waranti taa to'ya
tanne, inkamoro asakirironkon enenankonya
yuuku'pli. —Inna, mirirli waranti e'pai man.
Moropai inkamoro asakirironkon e'sekunka'pi
tese'mukon pona to' ena'pi. Moropai yapurl'pi
to'ya.

6

Kaareta Yapi'to'kon

1 Mirirl yai miikiri carneiroya e'mai'non kaareta
yapi'to' asaki'nan mia' pona tlimo'tai'non yonpa
yarakkamo era'ma'piuya. Moropai inkamoro
asakirironkon yonpaya ta'pi merunti ke. Imaimu
wani'pi tirin taa wara'napiya warantl. —Asi'’ki —
taiya eta'pluya. 2 Moropai era'ma'piuya. Miririya
kaware aimutun era'ma'piuya. Miikiri kaware po
tiwe'sen yenya' yurapa wani'pl. Moropai miikiri
pia aro' tirl'pl to'ya, tami'nawiron yentai awani

ye'nen. Moropai miikiri epa'’ka'pi merunti ke tey-
atonon yarakkiri eseya'namai. Teeyatonon yentai
tiwanipa eepa'ka'pi.

3 Moropai miriri tipo miikiri carneiroya itakon
ite'’kanon kaareta yapi'to’ yarakkanmoka'pi. Mo-
ropai inkamoro yonpa itakonya taa eta'piuya upi',
asi'ki kai'ma. 4 Miririya tiaron kaware epa'ka'pi.
Miikiri wani'pi suuyu pe. Ipo tiwe'senya merunti
yapisi'pi. Tinepl ton siriri non pona kure'nan es-
eya'namanto’, 1' kai'ma tiaronkon e'ti'kato'pe ton-
pakon yarakkiri. Miikirl yenya' kure'nan kasu-
para e'tiri'pl.

5 Moropai ini'ri carneiroya iteseurino ite'ka
kaareta yapi'to' yarakkanmoka'pi. Moropai
inkamoro eseurinoya taa eta'piuya, asi'kl kai'ma.
Mirirlya kaware irikkutun era'ma'piuya. Milkiri
po tiwe'sen yenya' 1' ri kune'tito' wani'pl.
6 Mirirlya mai warainon eta'piuya inkamoro
asakirironkon Kkore'tapai eta'pluya. Mirirlya
ta'piiya: —Tiwin trigo ku'ne'tito' tiise tiwin wei
kaisari esenyaka'manni'pi yepe'pl pe awani,
epe’ke pe pu'kuru. Moropai eseuriwi'ne cevada
ku'ne'tito' tiise, miriri niri wani tiwin wei kaisari
esenyaka'manni'pi yepe'pi pe. Epe'ke pe pu'kuru
awani maasa pra marari mirikki awani'pi. Tiise
tiwarl e't], kaiwan moropai vinho ama'ta namai.
—ta'pito'ya.

7 Moropai mirirl tipo carneiroya itasakiririno
ite'’ka kaareta yapi'to’' yarakkanmoka'pi. Mirirlya
inkamoro saakiririnoya taa eta'piuya, asi'ki
kai'ma. 8 Miikiri era'ma'piuya. Miririya kaware
enkaimunan era'ma'piuya. Miikirl po tiwe'sen

esati'pl to'ya sa'mantanto’ kai'ma. Moropai
iwenairi tami'nawironkon siriri pata ponkon
sa'manta'san wani'pl. Inkamoroya merunti
yapi'sa' arakkita pairon rataikasa' kaisari sirirl
pata ponkon pemonkonyami' wilkonpa teepikon
yal. Moropai to' e'ti'ka iwan pi'. Moropai
inkamoro e'ti'ka paran pi'. Paran pi' neken pepin
tilse 0'ma'konya kaikusiyami'ya to' ti'ka.

9 Mirirl tipo carneiroya mia'taikinon kaareta
yapi'to' yarakkanmoka'pi.  Mirirlya to' nipo'tl
Paapa yapurikonpa yaponse' yo'koi Paapa maimu
ekareme'nenan ekaremeki to'yva wenai, to'
niti'’ka'san yekaton era'ma'piuya. Manni'kan
yairl pu'kuru esi'san wiisa' to'ya yekatono'san.
10 Inkamoro entaimepiti ko'mannipi merunti
ke pukuru. Taa pi' to' ko'mami: —Anna
Yepotori Paapa tami'nawiron yentainon merunti
pu'kuru. Moropai mori pu'kuru imakui'pi ton pin.
Moropai yairon pu'kuru. I' pensa siriri pata po
tiiko'mansenon pemonkonyami' taruma'tiya kupi
siriri? Miriri yai manni'kan anna ti'katiponkon
pemonkonyami' pi' ese'ma Kkupi siriri? —ta'pi
to'ya. 11 Inkamoroya tikaisari'nikon tiponkon
ton yapisi'pil, aimutunkon. Moropai inkamoro
pi' ta'pi Paapaya: —Eri'kapikon e'pai man ini'
panpl' manni'’kan ayonpakon esenyaka'man
yonpayami' moropai manni'’kan ayonpakon
amiri'nikon sa'manta'pi waranti, to' sa'manta
kupi mannan erepami pikiri —ta'piiya to' pi'.

12 Moropai miriri tipo, miriri pe ri carneiroya
tiwin mia' pona tiimo'tai'non kaareta yapi'to’
yarakkanmoka era'ma'pluya. Yarakkamosai'ya

tipo, merunti ke pata eserentiki'ma'pl marari
pra. Moropai wei ena'pi ewaron pe,
teesewankono'masenya irikkutun tipon yeka'masa'
waranti, Moropai kapoi ena'pi suuyu pe, min
waranti. 13 Moropai sirikkiyami' e'soroka'pi ka'
poi non pona. Kure'ne a'situn wani ya, teperu
kenan yei yeperu ya'pire sorokaiya waranti to'
e'soroka'pi. 14 Miriri tipo ka' esera'ma pra eena'pi,
kaareta atanmoko'ma waranti eesera'ma pra
ini'rl eena waranti. Moropai tami'nawiron wi'kon
moropai iwonokon mo'tapiti'pi tipata'se'kon yapai
tiaron pata', merunti ke eeserentiki'ma ye'nen.

15 Mirirl yai tami'nawironkon pemonkonyami'
esenomi'pi ti' ta a'ta ya'. Ipikkukon reiyami'
sirirl pata po tiwe'sanon, moropai pemonkonyami'
esanon, moropai surarayami' esanon ipikkukon,
moropai ipikkukon, yemanne ke'kon siriri non
po, moropai meruntikon pu'kuru, moropai pe-
monkonyami' poitiritonon moropai itesa' pinon,
tami'nawiri inkamoro esenomi'pi marari pra er-
anne' pe tiwanikon ye'nen. 16 Moropai inkamoro
entaimepiti ko'mannipi. Taapitl'pi to'ya wi'kon
pi', moropai ti'kon pi': —Anna pona enatl anna
wiipa, anna yenonti. Miikiri ereutasa’ manni' yenu
yapai anna yenontl. Moropai miikiri carneiro
ekore'mato’ winipai anna yenonti—taapiti'pito'ya
teuren. 17 —Maasa pra kure'nan e'taruma'tinto’
weiyu erepansa’ man, Paapaya utaruma'tikon
weiyu. Ani'ya mirirl yapitanipl eserike pra man —
taapiti'pi to'ya.

7

144.000 Kaisaronkon Israelyamt'

1 Mirirli tipo asakirironkon inseriyamfi'
erama'piuya. Inkamoro wani'pi satippe, patakon
ki'pi ya', wei epa'ka wini, moropai wei ewomi
winil, moropai merunti wini, moropai kamai'
winl kai'ma. Inkamoroya a'situn yapitanipi'pi,
aata'se'ma namai. Marari pirana poro ya'se'maiya
namai. Moropai yeikon ya'se'maiya namai.
2 Moropai ini'ri tiaron inserl esenpo'pl wei
epa'ka winipai. Era'ma'piuya Paapa tiiko'mansenya
tipemonkono yeki'kato' yarakKiri. Miikiri
entaime'pi merunti ke pu'kuru, mannikan
asakirironkon inseriyami' pata Ki'piya tiwe'sanon
pi', manni'kan merunti yapisitiponkon siriri pata
po, moropai pirana po imakui'pi kupi tonkon pfi'".
3 Miikirlya ta'pl: —Maasa imakui'pi ki'ku'tl pata
po moropai pirana po moropai yeikon pi'. Maasa
Uyepotorikon Paapaya tipoitiritonon yeki'ka tanne
to' yepin pi' —ta'pliya. 4 Mirirl tipo i' warapo
kaisari inkamoro, to' yepin pi' tipemonkono
tonpe, Paapa neki'ka'san ekaremeki'pi to'ya upi'.
Inkamoro wani'pi eseuwarapo 144.000 kaisari.
Inkamoro wani'pl tami'nawironkon Israel pari'pi
pe, ipemonkono pe tiwin pi' to’ tiise.

58 Tiwin pi' to' tiise eseuwarapo 12.000
kaisari'ne to' wani'pi:

Juda payanyami' 12.000 kaisari,

moropai Rubem payanyami' 12.000 kaisari,

moropai Gade payanyami' 12.000 kaisari,

moropai Aser payanyami' 12.000 kaisari,
moropai Naftali payanyami' 12.000 kaisart,
moropai Manassés payanyami' 12.000 kaisarf,



Apocalipse 7:9 xxvii Apocalipse 7:12

moropai Simedo payanyami' 12.000 kaisari,
moropai Levi payanyami' 12.000 kaisari,
moropai Issacar payanyami' 12.000 kaisari,
moropai Zebulom payanyami' 12.000 kaisart,
moropal José payanyami' 12.000 kaisari,
moropai Benjamim payanyaml 12.000 kaisari.
Eseuwarapo'ne to' wani'pl Paapa poitiritonon.

Arinikon Iku'ne'ti Yentainokon

9 Miriri tipo arinikon pemonkonyami' o'non pata
iku'ne'tl yentainokon era'ma'piuya. Inkamoro
wani'pi tami'nawiron pata ponkon pe. Tepu'se
pra to' wani'pl si'ta mai wani'pi. Inkamoro
wani'pi satippe mirirl ereutanto' rawirl moropai
carneiro rawiri to' wani'pi. Inkamoro epontisa'
wani'pi aimutun tiponkon ya'. Moropai inkamoro
yenya' yu' yare wani'pi, imakui'pi yentai tiwanikon
ye'nen. 10 Inkamoro entaimepiti'pl merunti ke
pu'kuru:
—Anna Yepotori Paapa taponse' po manni',
moropai carneiro winipai anna e'piika'tito’' iip1.
Kure'ne anna plika'ti'pi to'ya
—ta'’pl to'ya. 11 Mirirl yai tami'nawironkon
inseriyami' wani'pi satippe Paapa ereutato’
taponse’ woi, moropai inkamoro ipikkukon
yaponse' woi, moropai asakirironkon manni'kan
enenankon woi. Miririya inkamoro inseriyami'
esenumi'pl Paapa ereutato’ rawirl non pona,
tenpatakon tirennu'se. Moropai inkamoroya
Paapa yapuri'pi. 12 Ta'pito'ya:
—Inna, mirirl waranti e'pai man.
Yapuripai'nikon man!
Mori pe, ipikku pe nai.

Epu'nen pe nai, Paapa.

“Mori pe man, Paapa”, taapai'nikon man!

Anna ninama amiri.

Merunti pu'kuru amiri Paapa, anna yepotori.

Mirirl waranti taa pi' ko'manpai'nikon ipatikar],
ti'napanse pra.

Inna mirirl waranti nisi

—ta'pito'ya.

13 Miririya tiwin ipikkukon yonpaya uyekaran-
mapo'pi: —Ani'kan see insamoro aimutunkon to'
pon? O'non patapai to'ii'sa’ miriri? —kai'ma.

14_—Inna pa'ye, Uyepotori. To' epu'tiuya pra wai.
Amirilya neken to' epu'ti —ta'piuya.

Mirirli ye'nen ta'pliya upi" —Insamoro
wani manni'kan Kkureman e'taruma'tinto'
kore'tapainonkon pe. Taripaiinsamoro e'piika'tisa’
mirlri winipai. Mori pe to' e'ronasa’, tiponkon
ronasa' to'yva aimutun pe, carneiro mini ke.
Imakui'pi to' nikupl'pl mo'kasai'ya wani'pi.

15 Mirirl ye'nen carneiro yaponse' ereutanto'

_ rawird

satippe to' wani miriri.

Moropai inkamoroya epiremanto' yewi' ta si'ma

yapuri ko'mannipi'pl wei kaisari moropai ewaron
kaisari.

Miriri ye'nen miikirl taponse' pona eereutasa'
manni'ya/,

to' koneka ko'mannipi,

to' yarakkirl tiwani ye'nen.

16 Miriri ye'nen inkamoroya ini'rl emi'nan epu'tl
pepin.

Moropai ini'rl tuna aninnipai to' wani pepin.

Moropai ini'ri a'ne' pe wei epu'ti to'ya pepin.

Weiya to' yeki'ka pepin ini'ri.
17Maasa pra miikiri carneiro,
ereutanto’ kore'ta wani manni’,
miikirl ko'mami to' esa’ pe.
Moropai miikiriya to' pinunpa,

to' yarliya tilwariri teepa'’kasen
ipatikaron ko'mannito' tuna eni'se.
Moropai Paapaya inkamoro yenu ya'mananipi
to' karawato' winipai.

Miriri tipo ini'ri to' karau pepin
—ta'pliya upi'.

8

Asaki'ne Mia' Pona Tiimo'tai'no Kaareta Yapi'to'

1 Asaki'ne mia' pona tiimo'tai'non yonpari'pl
tiwinano'pi  yarakkamo  carneiroya @ yaij,
tami'nawiron ati'napami'pi ka' po. Tiwin hora
yonpa wani'pi moo, 1' awe'kupi nimiki pi'
tami'nawironkon ko'mami'pi.

2 Miririya inseriyami' era'ma'piuya asaki'ne mia'
pona tiimo'tai'nikon Paapa rawiri to' wani'pi
satippe. Inkamoroya asaki'ne mia' pona
tlimo'tai'non te'nunpasen trombeta yapisi'pi
tikaisari'nikon.

3 Moropai tiaron inseri iipi'pl. Miikirl yenya'
ouro konekasa' wani'pi, pisa waranti to' nipo'tl
yense'. Moropali marari pra a'pusin tiri'pl
to'ya lipia, ipo'tito'peiya tami'nawironkon Paapa
pemonkonoyami' epiremato' pokonpe. Moropai
miriri rumaka'pliya Paapa yapurito'pe to' nipo'ti
yaponse' ouro konekasa' pona, manni' ereutanto'
rawirl tiwe'sen pona. 4 Moropai miikiri inseri
Paapa rawirl awani manni, yenyapai miriri



Apocalipse 8:5 XXX Apocalipse 8:10

tipo'tisen a'pusin ure'tiri enuku'pi ka' ekaya.
Manni'kan Paapa pemonkonoyami' epiremato'
pokonpe awani'pi. 5 Mirirl ye'nen inseriya miriri
ouro konekasa' pisa warantl yapisi'pl. Mirirl
yannipi'piliya, apo' miriri Paapa yapuri pe to'
nipo'tl yaponse' po tiwe'sen ke. Moropai ka' po
si'ma miriri yenumi'pi miikirlya non pona. Mirirl
yenunsai'ya tipo, marari pra wara'napiyami'
e'mopitl'pl. Moropai sisiuppan wani'pi marari
pra. Moropai pata eserentiki'ma'pi marari pra.

To' Ne'nunpa Trombetakon

6 Mirirl pe ri inkamoro inseriyami' asaki'ne
mia' pona tlimo'tai'nonkon ekoneka'pi trombeta
ye'nunpakonpa kai'ma.

7 Mirirlya e'mai'non inseriya trombeta

ye'nunpa'pl. Moropai ye'nunpasai'ya tipo,
apo’ moropai kono' rena'pi ti'kon pe. Mirirl
wani'pi min pokonpe atai'me'pi pe. Mirirl

e'soroka’pi non pona. Miririya arakkita pairl
yonpa pata po tiwe'sen yarannipi'pl.  Yeikon
yarannipi'pliya. ~ Moropai tami'nawirl pari'kon
enenankon yarannipi'pliya.

8 Moropai tiaron inserlya trombeta ye'nunpa'pi.
Miririya wi' taransen warainon wani'pi. Moropai
miriri yenumi'pi to'ya kure'nan pirana ka. Miriri
yenunsa' to'ya tipo, arakkita pairi yonpa pirana
ena'pl min pe. 9 Mirirl ye'nen miriri tuna kata-
wonkon o'ma'kon e'ti'ka'pi arakkita pairi yonpa.
Moropai arakkita pairi yonpa tuna poro tiwe'sanon
apo'yenkon arami'pi, to' e'tl'ka'pi tami'nawirl.

10 Moropai to' eseurino inseriya trombeta
yenunpa'pi. Mirirlya kure'nan kaiwano'ya apo'

yapi'sa' taaramipa warainon ena'pi ka' poi iren
ka' arakkita pairl yonpa. Moropai tuna yeutta
eepa'kato' ka eena'pi. 11 Miriri kaiwano' ena'pl
ese' wani'pl mai' pe. Mirirl ye'nen arakkita pairl
yonpa tuna ena'pl mai' pe. Miriri yenen tu'ke
pemonkonyami' e'ti'ka'pi, miriri tuna teni'se.

12 Moropai to' saakiririno inseriya trombeta
yenunpa'pi. Moropai miririya arakkita pairi
yonpa wei moropai kapoi moropai kaiwano'
yi'nipi'pl. Mirirl ye'nen arakkita pairi yonpa a'ka
pe awe'to’ esi'nipi'pi. Aka pe pra awani'pl wei
arakkita pairl yonpa. Moropai ewaron arakkita
pairi yonpa aako'mami'pi, a'’ka pe pra.

13 Miriri tipo era'ma'piuya toron kure'nan
kuwanu awainunsa’ wani'pi kawine Kka'ra'ta.
Moropai merunti ke eeseurima'pi. = Miikirlya
ta'pi: —Tami'nawironkon pemonkonyami' non
po tilko'mansenon, eeseka'nunkakon pe naatii.
“Ekenne” taaya'nikon pe naatii. Te'nunpasen
trombeta ye'nunpa inseriyami' yonpari'san,
eseuriwl'nankonya etaya'nikon ya yai, “ekenne”
taaya'nikon pe naatii.

9

1Moropai mia'taikinon inseriya tiwayi trombeta
yenunpa'pi.  Mirirlya kaiwano', manni' non
pona ena'pi ka' poi era'ma'piuya. Miikiriya nari'
itunakan yettapuru yarakkanmokato' yapisi'pi.
2Moropai miikiriya miririitu'nakan yettapurika'pi.
Miriri yapai ure'ti epa'’ka'pi marari pra kure'nan
apo' tirukasa' ure'sin waranti. Miriri ure'sinya
wel moropai pata ewaronpannipi'pi ewaron pe.
3 Mirirl ure'ti kore'ta wa'napi'yami' epa'ka'pi

mararl pra. Inkamoro e'soroka'pi non pona.
Moropai inkamoro wani'pl eki'katonkon pe,
mari'tlya eki'’kansa' waranti ne'ne' pe. 4 Inkamoro
pi' ta'pi to'ya, parl' moropai yeikon taruma'ti
to'yva namai. Moropai tiaron taro'tasen taruma'ti
to'va namai. Tiise pemonkonyami' neken
taruma'tito'pe to'ya, manni'kan Paapa neki'ka'san
pepin to' yepin pi', inkamoro taruma'tito'pe to'ya.
> Moropai ta'pl to'ya, inkamoro pemonkonyami'
t'ka kairayami'ya namai. Tiise to' taruma'tito'pe
to'ya neken. Mia'taikin kapoi kaisari inkamoroya
ne'ne' epu'to'pe mari'tlya yeki'kansa' kaisarl.
6 Miriri yai tiwe'taruma'tikon kapoi pi' inkamoro
wani isa'mantapai miriri wenai. Tiise to' sa'manta
pepin tiwin kin. Maasa pra sa'mantanto’ epe to'
piapai, to' wiiya eserike pra.

7Inkamoro wa'napi'yami' wani'pl kawareyami'
waranti, teepikonpa ekoneka'san waranti.
Inkamoro pu'paikon po wani'pi aro' pe ouro
konekasa' warainonkon.  Moropai inkamoro
yenpata wani'pl warayo' yenpatakon waranti.
8 Moropai to' pu'pai si'po wani'pi wiri' pu'pai
warantl. Moropai inkamoro yee wani'pi kaikusi
yeekon waranti. 9Moropaiinkamoro rippo'ta pon
to' e'napontito' teyatonkon namai wani'pi sa'man
ferro waranti. Moropai inkamoro yapi'sa' e'nato’
wani'pi mararon pepin kawareyami'ya tararan
yeku'nasa' teeka'tunsen epii tuutikonya e'nato’
waranti. 19Moropaiinkamoro yauki pi' to' yekikon
wani'pl mari'ti yeki waranti. Mirirl taukikon
pl' wani manni' tekikon ke pemonkonyami'
yeki'ka to'ya e'pai awani mia'taikin kapoi kaisari.

11 Inkamoro wani'pi tesa'’kon ke miikiri to' esa'ya
to' ko'mannipi'pi. Miikirl wani'pi inseri pe, Makui
poitirl pe, manni' nari' itunakan ko'manni'nen
pe tiwe'sen. Miikiri ese' wani'pl hebraico maimu
pe Abadom kai'ma. Moropai Grego pe awani'pi
Apoliom kai'ma. Taruma'titon taato' miriri.

12 E'mai'non e'taruma'tinto' esuwa'kasa’ man.
Tiise mirirl tipo ini'ri panpi' asaki'ne ite'ka iten-
tainon e'taruma'tinto' iipi pe man kurenan.

13 Moropai mirirl tipo, tiwin mia' pona
tiimo'tai'nonya trombeta yenunpa'pi.  Mirirlya
mai eta'piuya saakiriron iretikon winipai tiwinan
maimu. Manni'kan miriri Paapa yawiri tiwe'sen to'
nipo'ti yaponse' ouro konekasa' winipai. 14 Miriri
maiya ta'pi tiwin mia' pona tiimo'tai'non inseri
pi', miikirl trombeta yarakkiri awani manni' pi"
—Inkamoro saakirironkon inseriyami' rumakaki
ewa'tisa' pe to' wani mannan. Miriri kure'naniren
Eufrates pia to' wani mannan —ta'piiya. 15 Miriri
yenen inkamoro inseriyami' saakirironkon
rumaka'pi to'ya. Inkamoro wani'pi ekoneka'san
pe miriri horari yai, moropai miriri Paapaya
iku'ne'tisa’ weiyu yai, moropai miriri kono' p1'
teepikonpa. Arakkita pairi yonpa pemonkonyami'
tl'kakonpa kai'ma. 16 Moropai to' pemonkonoyami'
iipl eta'pluya. Inkamoro wani'pl eseuwarapo 200
milhdes kaisari kawareponkon, mararon pepin.

17 Moropai kawareyami' era'ma'piuya. Mo-
ropai inkamoro ponkon era'ma'piuya. Inkamoro
rippo'ta ya'san iwa'to’ wani'pi suuyu pe, apo'
waranti. Moropai awani'pi rora pe niri, ti' safira
itese' waranti., Moropai enkai'mu'ne awani'pi,
enxofre warantl. Moropai kawareyami' pu'pai

wani'pi nari' pe, kaikusi, ledo pu'pai waranti.
Inkamoro mata yapai apo' epakapiti'pl. Mo-
ropai ure'ti epa'ka'pl. Moropai enxofre epa'ka'pi.
18 Miriri eseuriwi'nan e'’kupi'pl e'taruma'tinto'ya pe-
monkonyami' ti'ka'pi. Arakkita pairl yonpa to'
wi'pliya. Apo'ya moropai ure'tiya moropai enx-
ofreya kawareyami' mata yapai teepa'kasenya.
19 Inkamoro kawareyami' meruntiri wani'pl to'
mata ya', moropai to' yauki pi'. Inkamoro yauki
wani'pi tkliyami' waranti tipu'pai ke. Mirirl ye'nen
pemonkonyami' yeparanti'pi to'ya miriri ke.

20 Tifse isa'manta'san pepin pemonkonyami'
yonpari'sanya imakui'pi ku'to' tiuya'nikon rumaka
pra to' wani'pi. Makui poitiritonon yapuri pi'
to' ko'mami'pi. Moropai mia' ke ikonekasa'
bronze pe, moropai yei konekasa' pemonkon
waranti tenu ke, tiise era'manen pepin. Tipana
kenan tiise etanen pepin, moropai ti'pu kenan
tilse asakoi pepin yapuri'pi to'ya. 2! Moropai
imakui'pi tinkupi'pikon pi' tiwenpenatai teserukon
mo'tanipl to'ya pra to' wani'pi. Pemonkonyami'
wi'pl tiuya'nikon wenai to' enpenata pin. Mo-
ropai pia'san pe tiwe'to'kon rumaka to'ya pra to'
wani'pi. Moropai se' tapairi wiri'sanyami' yarakkiri
tiwe'to'kon rumaka to'ya pin. Moropai ama'ye' pe
tiwe'to'kon rumaka to'ya pra niri to' wani'pi.

10

Inseri Moropai Kaareta Si'mirikki

1 Mirirl tipo tiaron inseri merunti autl
erama'piuya ka' poi. Miikirl e'wontisa' wani'pl
katupuru ke, aimutun pe tiponya wani waranti.

Moropai miikiri pu'pai yepoi merenmere' wani'pi.
Moropai itenpata wani'pl inke' pe, wei waranti.
Moropai i'si ye'pi wani'pi apo' e'tirukasa' kakisiya
eserama warantl. 2 Miikiri yenya' kaareta
si'mirikki yarakkanmokasa' wani'pl. Moropai
miikiriya t1'pu meruntl winon tiisa' wani'pl pirana
pona. Moropai kamai' winon i'pu wani'pi non
pona. 3 Moropai miikirl entaime'pi merunti ke.
Kaikusi, ledo etun waranti. Miikirl entaimesa'’ tipo,
asaki'ne mia' pona tiimo'tai'nikon waramnapiyami'
e'tirinka'pl, imaimu yuuku'pi to'ya. 4 Inkamoro
eseurima'pi. To' eseurimato' menukauya mirirl
teuren, tiise mai eta'piuya ka' winipainon. Ta'piiya
upl: —Mirirl konekaki timenukai pra. ' taa
inkamoro asaki'ne mia' pona tilmo'tai'nikon
waranapiyami'ya, manni' ki'menukai —ta'pliya.

5 Moropai miikiri inseri satippe pirana po mo-
ropai non po unera'ma'plya merunti winon tenya
yanumi'pl ka' ekaya. ¢ Moropai innape miikiri
eseurima'pl Paapa ipatikari tiiko'mansen ese' pi',
manni' tami'nawiron konekatipon, ka' moropai
pata moropai tuna moropai tami'nawiron patapon
konekatipon ese' pi'. Miikiri inseriya ta'pl: —
Ini'rl tiko'man pe aako'mami pra man —ta'piiya.
71' pensa asaki'ne mia' pona'no ite'’ka inseriya
trombeta ye'nunpa yai, i' kai'ma taasa' tiuya
manni' yawirl ikupi Paapaya pe man, manni' ani'
nepu'ti pepin. Pena i' kai'ma ta'pi tiuya yawir],
tipoitiritonon penaronkon profetayami' nuri'tl p1'
taasa' tiuya yawirl ikupliya pe man.

8 Mirirl mai uneta'pl wani'pi ka' winipainon pe.
Eeseurima'pl ini'ri uyarakkirl. Ta'pliya upil: —

Atiki moropai miikiri inseri pirana po ti'pu tiisai'ya
manni', moropai non po i'pu wani manni', yenya'
kaareta yarakkanmokasa' pe wani manni' yapi'ta
—ta'pliya.

9 Miriri ye'nen uuti'pi moropai mirirl kaareta
esatl'piuya ipi'. Miikiriya ta'pi upi: —Maa, sirirl
kaareta yapi'ki moropai ya'kl. Siriri yakuya ya,
yenno'masa'ya pe aro'ta ya', so'ri ke ikupliya. Tilse
anta ya' awani ya, a'ki'ku pe pu'kuru awani,
wan warantl —ta'pliya. 10 Moropai miriri kaareta
si'mirikki yapisi'piuya miikiri inseri yenya pai. Mo-
ropai miriri yaku'piuya. Unta ya' awani tanne,
a'’ki'ku pe awani'pl wan waranti. Tiise mirirl
kaareta yenno'masau'ya tipo, uro'ta ya' so'ri ke
awani'pi. 11 Miriri ye'nen upi' ta'pliya: —Taripai
ini'rl 1' kupl Paapaya pe man ekaremekiya e'pai
man arinikon pemonkonyami' pi', tami'nawironkon
pata ponkon pi', manni'kan tu'’kan mai ku'nenan
tepu'se pra pemonkonyami' pi', moropaiipikkukon
pata esanon reiyami' pi' ekaremekiya e'pai man —
ta'piiya.

11

Asaki'nankon Paapa Maimu Ekareme'nen

1 Moropai mirirl tipo I' ku'ne'tito' yapisi'piuya,
kusan yei warainon. Moropai ta'pi to'ya
upl: —E'mi'sa'kaki moropai epiremanto' yewd'
kune'tipi'ki. Moropai Paapa yapuri tiuya'nikon
pe to' nipo'tl yaponse' ku'ne'tiki. Moropai
epiremanto' yewl' ta teepiremasanon niri ku'ne'tiki.
2 Tiise poro po wini tiwe'sen ki'ku'ne'tli. Maasa
pra mirirl wani Judeuyami' pepin erepanto’

pata'se’ pe. Inkamoroya mori pu'kuru cidade
taruma'ti pe man eseuwarapo 42 kapoi kaisari.
3 Mirirl yai asaki'ne kaisari upi' teeseurimasanon
yarimauya pe man, saaku ya' teepontii
teesewankono'masa'kon ekareme'to’pe to'ya to'
kore'ta. Moropai inkamoroya Paapa maimu
ekaremeki kupi siriri eseuwarapo 1.260 wei
kaisari to' pi' —ta'pliya upi'.

4 Inkamoro asaki'nankon upi' teeseurimasanon
wanl manni' yei, oliveira ye' asaki'nan waranti.
Manni'’kan pi' Paapa maimu ekaremenen
Zacarias nuri'tt nekaremeki'pi., Moropai
asaki'nan apo' yaponse' waranti to' wani,
manni'kan satippe Uyepotori, pata ponkon
ko'manni'nen rawirl tiwe'sanon. > Inkamoro
anti'kapai ani'kan wani ya, inkamoro mata yapai
apo' epa'’ka, moropai miriri ke teyatonkon ti'ka
to'ya. Mirirl waranti ani'kan wani ya to' taruma'ti
yu'se, inkamoro, to' taruma'tinenan e'ti'ka pe man.
6 Maasa pra inkamoro pia merunti wani. Mirirl
to' maimu pe kono' rena eserike pra awani ka' poi,
Paapa maimu ekaremeki pi' to' ko'mami pikiri
kono' rena pepin. Moropai inkamoro pia merunti
wani, to' maimu pe min pe tuna yanikon enato'pe.
Moropai inkamoro pia merunti wani, timaimukon
ke, tu'ke si'ta e'taruma'tinto' ii'to'pe non pona,
itu'se tiwanikon pikiri.

7 I' pensa inkamoro asaki'nankonya Paapa
maimu ekaremeki tiuya'nikon yareti'ka vyali,
itunakan nari' ya' tiwe'sen o'ma’ iipi pe man.
Moropai eeseyamnama to' yarakkirl. Moropai
miikiri 0'ma'ya inkamoro ti'ka pe man. 8 Moropai

inkamoro esari'pli ko'mami pe man e'ma ta
kure'nan cidade po. O'mon pata to' yepotori
pokapiti'pl to'ya manni' cidade po. Miriri cidade
esatl to'ya manni' imakui'pi kupi'pi to'ya pata'pl
Sodoma moropai Egito waranti, imakui'pi pe
awani ye'nen. 9 Miriri yai tami'nawiron patakon
ponkonya to' esari'pi erama ko'mannipi pe
man eseuriwi'ne wei arakkita pairl kaisari.
Ani'ya to' esa'ri'pi yu'na'ti tirl to'ya pepin miriri
yai. 10 Mirirl kupi to'ya pi' tami'nawiron pata
ponkon pemonkonyami' wani taatausinpai,
marari pra inkamoro sa'mantasa’ ye'nen.
Mararl pra taatausinpai, tiaronkon pia 1'
ri tirl to'ya epe'mira. Maasa pra inkamoro
asaki'nankon profetayami', pemonkonyami'
yewankono'matiponkon atareti'kasa' ye'nen, to'
atausinpa pe man.

11 Tifse mirirl tipo, eseuriwi'ne wei arakkita
pairi kaisari tilse, inkamoro yettapusin ton iipi'pi
Paapa winipai, ini'rl enen to' e'to'pe. Miriri
yenen inkamoro e'mi'sa'ka'pi ini'ri. Moropai
eramasa' tami'nawironkonya yai, kure'ne eranne’
pe to' ena'pi. 12 Moropai inkamoro asaki'nankon
profetayami'ya mai eta'pi ka' winipainon. Ta'pi
maiya: —Enu'tl tariwaya—Kkai'ma mai eseurima'pl.
Moropai teera'makon teyatonkonya tanne,
inkamoro profetayami' enuku'pi katupuru po
ka' pona.

13 Miriri pe ri kure'ne pata eserentiki'ma'pl.
Miririya iwaikkatoi pe cidade yanka'pi. Miriri
cidade ponkon isa'manta’'san wani'pi eseuwarapo
7.000 kaisari pemonkonyami'. Miriri e'kupi

eramasa’ tluya'nikon pe, to' yonpari'san
e'nimi'sanya Paapa ka' pon yapuri'pi, ipikku pe
awe'to’ wenai.

14 Sirirl itakon ite'’karon e'taruma'tinto'
esuwa'kasa' man. Tiise era'mati maasa itentainon,
iteseurino ite'ka iipi pe man ka'ne' pe, titko'manse
pra.

To' Asaki'neno Mia' Pona Tiimo'tai'no Trombeta

15 To' yonpari'pl inseriya asaki'neno mia' pona
tlimo'tai'no trombeta ye'nunpa'pi. Moropai
tu'kankon maimu wani'pi ka' po, merunti ke
pu'kuru. Taapiti'pi maiya:
—Taripai Uyepotorikon Paapa pia
merunti pu'kuru man,
tami'nawironkon pemonkonyami' ko'manni'nen

pe,

moropai inmenka'pi Cristo pia niri.
Inkamoro esa' pe aako'mami ipatikar],
iki'pi ton pra
—ta'piiya. 16 Mirirl taa to'ya tanne, inkamoro
ipikkukon eseuwaraponkon 24 kaisaronkon
Paapa rawirl taponse'’kon pona ereuta'san,
inkamoro e'sekunka'pi tese'mukon pona,
moropai itenpatakon rennuku'pi non pona.
Moropai inkamoroya Paapa yapuri'pl. 17 Ta'pi
to'ya:
Anna yepotori Paapa,
merunti pu'’kuru tami'nawiron yentainon amiri.
Ipatikari titko'mansen amiri.
Moropai pena esi'pi,
siriripe niri aako'mami.
“Mori pe pu'kuru man”, taa annaya api'.
Maasa pra merunti ke pu'kuru awe'to' ke,

tami'nawironkon esa’' pe eenasa' ye'nen,

ayapuri annaya, Paapa.

18 Innape aku'nenan pepin,

inkamoro ekore'masa’ ko'mami marari pra,
maasa pra inkamoro taruma'tito'ya erepansa’

ye'nen.
Isa'manta’san yenunto'ya weiyu erepansa’ man.
Moropai apemonkonoyami', innape

akupitiponkon penaronkon

profetayami' ye'maya weiyu erepansa’ man.

Moropai tami'nawironkon ayapurinenan,

moropai tami'nawironkon innape aku'nenan
anama tluya'nikon ye'nen,

manni'’kan ipikkukon, moropai ipikkukon pepin
ye'maya,

to' nikupi'pi wenai miriri yai.

Tilse manni'kan non ponkon ma'tanipitiponkon

taruma'tito'ya weiyu erepansa’ siriri

ta'pito'ya.

19 Mirirl tipo Paapa yapuri yewi' esettapu-
ruka'pi, ka' po awani manni'. Moropai ita tiwe'sen,
Paapa yarakkKiri esetanto’ imaimu yense' manni',
miriri esera'ma'pi, eesettapurikasa' tanne. Mirirlya
marari pra sisiupan wani'pi. Tirin tirinpan wani'pi
marari pra. Moropai waramnapiyami' wani'pi.
Moropai pata eserentiki'ma'pl. Moropai marari
pra kono' rena'pi ti'kon pe.

12

Wiri' Moropai O'ma’
1 Mirirl yai kure'nan ani' nepu'ti pepin
tera'masen ton esenpo'pi ka' po. Miikiri wani'pi

wiri' pe. Miikirl eponti'pi wei ya'. Miikiri puu
yo'koi kapoi wani'pi. Moropai miikiri pu'pai
po aro' wani'pi, kaiwano'yami' ke, asaki'ne pu'
pona tiimo'tai kaisari. 2 Miikirl wani'pi more yan
pe. Mirirl ye'nen awentaimepiti ko'mannipi'pi
ne'ne’ more wani pi', tinre yenpo tiuya yai.
3 Moropai tiaron teramasen ton esenpo'pi
ka' po, o'ma' itese' dragdo, kureman Kkuratu
warainon. Miikiri wani'pi suuyu pe. Miikiri
pu'pai wani'pl asaki'ne mia' pona tilmo'tai kaisari.
Moropai ireti wani'pi mia' tami'nawiri kaisari.
Moropai miikiri pu'pai po niri aro’ wani'p],
inke' pe ipu'paikon kaisari. 4 Miikiriya tauki ke
arakkita pairi yonpa sirikkiyami' woroka'pi ka'
poi. Inkamoro soroka'pliya non pona. Moropai
miikiri emi'pami'pi wiri' rawiri1' pensa tinre yenpo
wiri'ya ya, yanipa kai'ma. > Moropai wiri'ya tinre
yenpo'pi warayo' pe. Miikiriya tami'nawironkon
ko'mannipl pe man meruntl ke, miriri tenya'
awani manni', sa'man ferro yarakkiri si'ma. Nari'
pe awani pe man. Tiise miikiri mo'ka'pi Paapaya
moropai yari'pliya tiipia. Moropai taponse' pona
itirl'pliya. 6 Moropai miikiri wiri' epe'pi o'non
pata pemonkon ton pin ya'. Miikirl pata'se' ton
konekasa' Paapaya, miarl aako'manto'pe. Miari
Paapaya miikiri ko'mannipi eseuwarapo 1.260
wei kaisarl.

7 Miriri tipo to' epl'pl ka' po. Inseriyami' esa'
Miguel epi'pi tiaronkon inseriyami' pokonpe si'ma,
miikirl dragdo yarakkiri. Moropai miikirl dragdo
epi'pi yarakkiri marari pra, tipemonkonoyami'
pokonpe si'ma. 8 Tiise miikirl dragdo yentai to'
wani'pi. Mirirl ye'nen dragdo moropai inseriyami',

ipemonkonoyami' ko'mami eserike pra awani'pi

ka' po, to' ma're tiwanikon ye'nen. 9 Miriri ye'nen

miilkiri kure'nan dragdo yenumi'pl to'ya poro

pona. Manni' miikiri penaro' ikii, makui, seru'ye'

tami'nawironkon yenku'ti pi' titko'mansen miikiri.

Miikiri yenumi'pi to'va non pona. Moropai

ipemonkonoyami' nirl yenumi'pi to'ya yarakkiri.

10 Miriri tipo mai eta'piuya meruntike ka' winipai.

Ta'piiya:

—Taripai Paapa winipai e'plika'tinto' erepansa’
man!

Moropai Paapaya 1' kai'ma timeruntiri,

moropai 1' kai'ma tami'nawironkon ko'manni'nen
pe tiwe'to' yenposai'ya man.

Moropaii' kai'ma inmenka'pi,

Cristoya tami'nawironkon ko'mannipi timaimu pe,

manni' yenposai'ya man.

Maasa pra manni'kan uyonpakon pokonoma pi'
tilko'mansen

Paapa pi' wei kaisari moropai ewaron kaisari,

miikirl yenumi'pl to'ya man ka' poi non pona.

11 Mirirl ye'nen uyonpakon ena'pi miikirl yentai,

carneiro mini wenai.

Maasa pra aasa'manta'pi inkamoro ton pe.

Moropai miriri pi' to' eseurima ko'mannipi'pi,

tisa'mantato'kon tinamai pra.

12 Miriri ye'nen taatausinpai e'ti,

innape Paapa yapurinenan, tami'nawironkon ka' po
to' wani manni'kan.

Tilse non ponkon, amiri'nikon atausinpa pepin.

Maasa pra awe'taruma'tikon pe naatti,

moropai tami'nawironkon tuna kawonkon niri.

Maasa pra Makui erepansa’ man amiri'nikon

__ kore'ta. .
Miikirl ekore'masa’ man marari pra,

maasa pra mararineken non po titko'manto' epu'ti
tluya ye'nen.

13 Non pona tenunsa' to'ya epu'ti tluya pe,
dragdoya miikirl wiri', warayo' pe tinre yenpotipon
pokonoma pia'ti'pi.  Moropai iwenairi atti'pi
yapisipa kai'ma. 14 Tiise miikirl wiri'ya asaki'ne
tapi'sa' ton yapisi'pi, kure'nan kuwanu yapi'sa'
warainon, awainumipa tipata'se’ pe Paapa
nikoneka ya', o'non pata pemonkon ton pin ya'.
Miikiri ko'mannipi Paapaya miari, eseuriwi'ne
kono' arakkita pairi kaisari, miriri warapo
kono' kaisari miikirl ikii, makuiya ipokonoma
namai. 15 Miriri ye'nen miikiri ikiiya tuna kamo'pi
tinta yapai kure'ne iren waranti, miikiri wiri'
ye'ma'pi pl' miriri tunaya yaato'pe Kkai'ma.
16 Tiise nonya milkirl wiri' plika'ti'pl. Non
esenkaramo'pi, moropai miriri tuna, dragdo mata
yapai teepa'kasen tuna yenno'ma'piiya. 17 Miririya
miikiri wiri' pi' dragdo ekore'ma'pi marari pra.
Mirirl ye'nen ipayanyami' ri'san pi' teese'ma
kupi'pl dragdoya, manni'’kan Paapa maimu yawiri
tiwe'sanon, yairon Jesus nekaremeki'pi yawiri
tiwe'sanon pi'.

18 Moropai miriri tipo, miikiri dragdo wani'pl
satippe kasapan po, pirana ena po.

13

Asaki'nankon O'ma’kon _
1 Moropai mirirl tipo, kurenan tuna katapai

o'ma’ eseuka era'ma'piuya. Miikiri reti wani'pl

mia' tami'nawirl kaisari. Moropai ipu'pai wani'pi
asaki'ne mia' pona tiimo'tai kaisari. Moropai
iretikon kaisari tiwin pi' tiise aro' pe wani'pi, rei
pe. Moropai ipu'pai pi' awe'menukasa’ wani'pi
Paapa pe tiwanl pil' teeseurimasen, seru'ye' pe.
2 Miikirl 0'ma’ unera'ma'piwani'pi kaikusi waranti
araremene. Miikirl puukon wani'pi inonkon pe,
tlaron o'ma' urso puu waranti. Moropai miikiri
mata wani'pl ledo mata warantl. Miikirl pia
dragdoya timeruntiri tiri'pi. Moropai taponse' pona
eereutato'pe ikupi'pliya. ~Moropai tami'nawirl
timaimu pe 1' ku'to'peiya ikupliya. 3 Tiwin miikiri
o'ma’ pu'paiyonpawani'pi ereki' pe aasa'mantato’
teuren. Tiise aasa'manta pra, ereki' pe tiwe'sen
esepi'tisa’ wani'pl. Miikirl esepi'tisa’ erama'pi
tami'nawironkon siriri nonponkonya. Miriri pi' to'
esenumenka'pi marari pra teesewankono'mai.
Moropai miikirl o'ma’ wenairi to' witi pia'ti'pl.
4 Moropai dragdo yapurl'pl tami'nawironkonya,
maasa pra tami'nawiri timaimu pe 1' ku'to'pe
o'ma'ya timeruntiri tiisai'ya ye'nen. Moropai miikirl
o'ma’ yapuri'pi niri to'ya. Ta'pi to'ya: —Ani' moro
nai merunti pu'kuru miserl 0'ma’ warainon? Ani'
moro nai yarakkirl eeseyamama ton, merunti
pu'kuru itentainon? —ta'pi to'ya.

> Moropai miikiri o'ma’ pia timeruntiri ton e'tisa'
wanli'pl, taatapuripa Paapa pe tiwe'ku'se. Miriri
ye'ka timaimu pe imakui'pi kupi pil' aako'mami
eseuwarapo 42 kapoi kaisari neken. ¢ Miikirl
eseurima pia'ti'pl imakui'pi pe Paapa winikii
moropai Paapa ese' winikii, moropai Paapa
pata, o'non pata aako'manto’ winikii seru'ye' pe

eeseurima pia'ti'pi. Moropai tami'nawironkon ka'
po titko'mansenon winikii imakui'pl pe eeseurima
pia'ti'pi. 7 Merunti pu'kuru yapisi'pliya, timaimu
wenai tami'nawironkon Paapa pemonkonoyami'
yarakKkiri teepipa, moropai to' yentai teenapa.
Moropai tami'nawironkon pemonkonyami' esa'
pe e'tiri'pl iipia. @ Manni'kan tami'nawironkon
pata ponkon, si'ta mai ku'nenan, manni'kan
pemonkonyami' tepu'se pra, tami'nawironkon
esa' pe eena'pl. 8 Tami'nawironkon tari non po
tilko'mansenonya miikiri yapuri pe man. Manni'kan
ko'mannito' kaareta po itese' ton pinonya yapuri
pe man. Manni' kaareta esa' wani carneiro pe.
Miikirl wani aasa'mantaton pe pena, maasa pata
koneka pra tlise.

9 Mirirl ye'nen tauya api'nikon siriri anetapai
awanikon ya, etaki mori pe.

10 Ani' yarakkamo to'ya ya,

miikiri yarakkamo to'ya e'pai awani miriri.
Moropai ani' wil to'ya ya kasupara ke,

miikirl sa'manta e'pai man kasupara kamo pe.
Mirirl ye'nen miriri yapitanipiya'nikon yuwati.
Paapa pemonkono pe awanikon wenai, yairi
awanikon yuwati.

11 Moropai mirirl tipo tiaron o'ma' e'mi'sa'ka
erama'piuya non poi. Miikiri reti wani'pi
asaki'ne carneiro reti warantl awani'pl. Tiise
miikiri maimu wani'pi dragdo maimu waranti.
12 Miikiriya tami'nawiri e'mai'non o'ma' meruntiri
yapuri'pi miriri yai. Miikiriya tami'nawironkon
pemonkonyami' pi' ta'pl pata ponkon pi'. Miikiri
e'mai'non o'ma' yapurito'pe to'ya ikupi'pliya,

manni' aasa'mantato’ ereki' tiwe'to' yapai o'ma’
esepi'ti'pi yapurito'pe to'ya. 13 Kure'ne anf'
nikupi eserikan pepin kupi'pi itakon ite'karon
o'ma'ya. Miikirlya kurenan apo' ena emapu'ti'pl
ka' poi sirirl non pona, erama tami'nawironkon
pemonkonyami'ya tanne. Miriri p1' to' esi'nipi'pi
marari pra., 14 Mirirl wenai tami'nawironkon
pemonkonyami' sirirl non po titko'mansenon
yenku'ti'piiya, miikirl e'maimon o'ma' ton
pe. Moropai miikirl itakon ite'karon o'ma'ya
ta'pl tami'nawironkon siriri pata ponkonya
tinapurikon ton konekato'pe kai'ma, manni'
erekl' pe esi'pl tilse aasa'manta pra esi'pl
waranti, 15 Miikiri itakon ite'karon o'ma'ya
merunti yapi'sa' tiuya ke, mirirl to' nikoneka'p],
tinapurikon pi' mirirl puuma'pi, enen awe'to'pe,
moropal eeseurimato'pe. Moropail miikiriya
manni'kan innape tapurinenan pepin ti'kato'pe
kai'ma tami'nawiri, ikupl'pliya. 16 Moropai
miikirlya tami'nawironkon = pemonkonyami'ya
tenyakon merunti winon pi' moropai tepinkon pi'
eesera'ma ton yeki'kato'pe ta'pil. Pemonkonyami'
ipikkukon pf' moropa1 mllpankonpeplnpl moropai
yemanne ke'kon pi' niri, moropal I' ton pinon
pi' niri, moropai to' poitiritonon pi', moropai to'
poitiritonon pepin pi' ta'pliya, itu'se pra to' tilse
to' tekanunkai. 17 Maasa pra ani'ya i' yenna
eserike pra awani'pl. Moropai ani' e'repa eserike
pra awani'pi, miriri tera'masen ton pra si'ma
tenyakon pi' moropai tepinkon pi'. Miriri wani'pi
miikiri o'ma' ese' pe. Moropai itese' ku'ne'tito'pe
awani'pl.

18 Miriri epu'to'pe, kure'ne epu'nen pe e'ni yu'se
awani miriri. Ani' wani ya, pakko pe pra epu'nen
pe, o'ma’ ese' kune'tinen pe awani ya, miikirlya
iku'ne'ti. Maasa pra mirirl wani pemonkon ese'
pe. Miririiku'ne'tito' wanieseuwarapo 666 kaisari
awani.

14

E'plika'ti'san Eserenkato’

1 Mirir tipo carneiro era'ma'piuya satippe o'non
pata epiremanto' yewi' konekasa' to'ya manni' wi'
po itese' Sido. Miikirl yarakkiri eseuwaraponkon
144 mil kaisaronkon pemonkonyami' wani'pi.
Miikiri ese’ wani'pl moropai iyun ese' niri
e'menukasa’ wani'pi to' yepin pi'. 2 Miriri yai
itenato' ka' poinon eta'’pluya kure'nan tuna
kumasa' etun kaisari awani'pi. Moropai tirin
taa waranapiya waranti awani'pl.  Ite'nato’
wani'pi nirl manni' tisinarl harpa ye'nunpanen
kaisari ite'nato' eta'piuya. 3 Mirirl yai inkamoro
eseuwaraponkon 144 mil kaisaronkon wani'pl
ereutanto’ rawirl. Moropai manni'kan
asakirironkon enenankon niri wani'pi. Moropai
manni'’kan eseuwaraponkon 24 Kkaisaronkon
ipikkukon nirl wani'pl. Inkamoro eserenka
ko'mannipl'pi amenan eserenkanto' pi'. Maasa
pra inkamoro wani Carneiro nenna'san pe
tari non po. Inkamoro neken esenupa e'pai
awani'pl miriri eserenkanto’ pi'. 4 Insamoro wani
yaironkon pe pu'kuru tiwe'sanon pe. Maasa pra 1'
pensa wiri' yarakkirl esi'san pe pra to' wani. Tilse
miikirl carneiro wenairi tuutisanon pe to' wani
onon poro attl ya. Inkamoro wani Carneiro

nenna'san pe tiaronkon pemonkonyami'
kore'tapai. Moropai inkamoro wani e'plika'ti'san
pe, Paapa pia to' nitiriton pe e'mai' pe moropai
carneiro pia niri. 5 Inkamoro wani seru'ye' pe
pra tiwe'sanon. Tiise to' wani yairon pe pu'kuru
tiwe'sanon pe.

Eseuriwli'nankon Inseriyami'ya Itekare Ekaremeki

6 Miriri tipo tiaron inserl awainunsa'
era'ma'pluya kawine. Miikiriya moriitekare, Paapa
winipainon ipatikaron yekare, ekaremeki'pi. Miriri
ekaremeki'pliya tami'nawironkon pemonkonyami'
non po titko'mansenon pi'. Tami'nawiron pata
ponkon pi' tepu'se pra, si'ta mai ku'nenan
pi' ekaremeki'pliya. 7 Miikirlya ta'pl merunti
ke pu'kuru: —Paapa namati moropai ipikku
pe Paapa e'to’ pi' yapuritl Maasa pra
pemonkonyami' yenunto' Paapaya weiyu
erepansa’ man. Miriri ye'nen Paapa yapuritl
manni' ka' moropai non konekatipon. Moropai
pirana ton konekatipon moropai ya'mi yapai tuna
epa'ka emapu'titipon yapuriti —ta'pliya.

8 Moropai tiaron inseri witi'pi e'mainon
ye'ma'pl pi". Miikiriya ta'pl: —Kure'nan
Babilonia itese' esenunsa’ man. Iwuku eniri'pi
tami'nawironkon pata ponkonya. Paapa piapai to'
atarima'pl marari pra. Tinyo piapai se' tapairon
wiri' witi waranti inkamoro atarima'pl Paapa
piapai. Taripai miriri Babildnia atareti'kasa' man
—ta'pliya.

9 Moropai tiaron inseri to' eseurino witi'pi
miikir] ite'ma'pl pi' iti'pi wenairi. Miikirlya ta'pi
merunti ke pu'’kuru: —Ani'ya o'ma’ yapuri ya,

moropai iwaranti mia' ke ikonekasa' yapuri
ya, moropai tepin pi' imiri pe tiwanipa yapi'sa’
ya miiwini pra wani ya tenya pi' yapisiiya ya,
10 miikiriya niri tami'nawiron Paapa ekore'mato’
yapisl. Manni' tense' ya' ini'’kamo'pi teekore'mai.
Tami'nawironkon miriri warantl ikupitiponkonya
e'taruma'tinto' yapisi kupi siriri apo' ya', moropai
enxofre ya' timoronkon epu'ti to'ya morikon
inseriyami' rawiri si'ma moropai miikiri carneiro
rawirl. 11 Miriri apo' ure'sin ko'mami ipatikari
eesinipi pepin. Miriri kore'ta ani' eri'kapi
pepin. Tiise aako'mami wei ewaron inkamoro
o'ma’ moropai mia" ke ikonekasa' yapurinenan
tilse ikore'ta, moropai manni'kan to' yepin pt'
teesera'masen itese’. 12 Miriri yai yairi pukuru
Paapa pemonkono ko'mami e'pai wani yapitanipi
pi'. Yairl Paapa maimu ku'nenan innape Jesus
ku'nenan e'pai awani yairi.

13 Moropai mai eta'piuya ka' poinon. Ta'piiya:
Sirlri menukaki: “Taripai mori pe pu'kuru
manni'kan  Uyepotorikon = pemonkonoyami'
sa'manta innape ikupii'ma” —ta'pliya.

—Inna seru' pepin —kai'ma yuuku'pi Mori
Yekaton Wanniya. —Inkamoro erl'kapl taripai
teesenyaka'mato'’kon winipai. Maasa pra
inkamoroya teesenyaka'ma'pikon yepe'pl yari
kupi siriri tarakkirl'nikon —ta'pliya.

Emiri'pi Mo'ka To'ya

14 Moropai era'ma'pluya. Miririya katupuru
aimutun era'ma'piuya. Miriri kore'ta pemonkon
warainon ereutasa' era'ma'piuya. Miikirl pu'pai
po aro' pe ikonekasa' ouro wani'pl. Moropai

miikirl yenya' arroz ya'tito'pe iku'sa’ ike' ipokasa'
wani era'ma'piuya. 15 Moropai tiaron inseri
epa'ka'pi epiremanto' yewi' tapai. Moropai awen-
taime'pl merunti ke pu'kuru miikirl katupuru
kore'ta ereuta'pi pi'. Ta'piiya: —Miriri ayenya
manni' yapuriki mirirl ya'tiki aasiri ya'tipai eenasa’
man. Aasiri siriri pata pon mo'kapai eenasa’' man
—ta'piiya. 16 Moropai miriri taasai'ya tipo miikiri
katupuru po ereuta'’piya non pon ya'tl'pl miriri
tenya' manni' ke. Moropai imo'ka'piiya.

17 Miriri tipo tiaron inseri epa'ka'pi epiremanto'
yewi' tapai ka' poi. Moropai miikiri yenya' niri
ike' pe ipokasa’ wani'pi 18 Miriri tipo tiaron
inseri miriri apo’ esa’ pe tiwe'sen epa’ka’pi Paapa
yapuri pe to' nipo'ti yaponse' piapai. Miikirl
entaime'pl merunti ke pu'kuru. Miikirl inseri
ike' pe ipokasa' itenya tiwe'sen pi'. Ta'pliya:
—Miriri ayenya manni' ke miriri uva yeperu
yaponse' te'pokon ya'tiki. ~ Maasa pra aasiri
tami'nawiri uva yeperu emisa' man. 19 Miriri
ye'nen miikirlya uva ya'tl'pl tami'nawiri siriri non
po. Moropai miriri yenumi'pliya kure'nan Paapa
ekore'manto’ yense' ya'. Miriri uva yekku yasu'ka
to'ya yense' warainon ya' yasu'kato'pe to'ya.
20 Moropai miriri uva yasu'ka'pi to'ya waranti
manni'’kan pemonkonyami' e'ti'ka'pi cidade po
pra. Miriri itense' ya' min wani'pi uva yekku
waranti. Eepa'ka'pl mararl pra. Eseuwarapo
300 quilometros kaisarl min eka'tunsa’ Kki'pl
wani'pi. Moropai mai winikii awani'pl tiwin
metro arakkita pairi kaisariimairono wani'pl.

15

Inseriyami' Moropai Tiwinano'pi E'taruma'tinto’
1 Miriri tipo tiaron kure'nan ani' nepu'ti pepin
tiwe'ku'sen era'ma'pluya ka' po. Inkamoro wani'pi
asaki'ne mia' pona tlimo'tai'nonkon inseriyamf'
e'taruma'tinto' yense' yarakkiri tiwe'sanon pe.
Miriri wani tiwinkano'pi Paapa ekore'mato’
pe awani. Miriri waranti tami'nawiron Paapa
ekore'mato' yareti'kasa' wani'pi. 2 Mirirl tipo
kureman tuna, pirana era'ma'pluya, pattire
warainon. Miriri wani'pi apo' yarakkiri yai'mesa’
waranti. Moropai manni'kan o'ma’ moropai
iwarantl mia' ke ikonekasa' yentai yapuritiponkon
pepin era'ma'piuya. Manni'kan o'ma’ ese'
ku'ne'tito' yarakkironkon pepin era'ma'pluya.
Inkamoro wani'pl satippe pirana ena po, miriri
tuna awai'nan, pattire warainon. Inkamoroya
tlipia'nikon Paapa nitirl'pl tisinarikon harpa
yenunpa'pl. 3 Inkamoroya Moisés nuri't],
Paapa poitirl yeremu kupi'pi. Moropai Carneiro
erenkato’ pi' to' eserenka'pi:
Paapa, anna yepotori, amiri wani
merunti ke pu'kuru tami'nawiron yentai tiwe'sen
pe.
I' kai'ma ipikku pe pu'kuru awani ye'nen
kure'nan esenumenkanto’ ton ku'sa'ya, Paapa.
Moropai tami'nawironkon esa’ pe tiwe'sen pe awani,
Paapa.
Yairon pu'kuru amiri, tami'nawiron pf'
moropai yairon pu'kuru eesenumenkato' amiri,
1' pensa seru'ye' pepin!
4 Ani' anamanen pepin ton pra man, Paapa.

Tiise tami'nawironkonya anama
ipikku pe pu'kuru awani ye'nen.
Miriri ye'nen tami'nawironkon wani
ipikku pe awe'to’ anekareme'pai
ipikku pe pu'kuru awani epu'ti tiuya'nikon ye'nen.
Maasa pra mori pu'kuru, imakui'pi ton pin
amiri neken tami'nawironkon yentainon, Paapa.
Mirirl ye'nen tami'nawironkon pata ponkonya aya-
puri

yairon pe pu'kuru awani epu'ti tiuya'nikon ye'nen.
Yairon pe pu'kuru ayeseru wani
era'ma tami'nawironkonya, Paapa
kai'ma to' eserenka'pi.

> Miriri pe ri ka' pon epiremanto' yewd'
atarakkanmoka'pi. Moropai miriri tawon
yuwa'to' tarakkanmokasa' wani'pl ita Paapa
ko'manto' erama'pluya. 6 Miriri tapai asaki'ne
mia' pona tiimo'tai'nonkon inseriyami' epa'ka'pi.
Inkamoro kaisari to' yenya' pata ponkon
e'taruma'tito' yense'kon wani'pl. Inkamoro pon
wani'pi mori pe pu'kuru, aimutun pe. Moropai
inke' pe to' pon, teepiremasanon pon waranti
wani'pi. Moropai inkamoro pia woromi ton
wani'pi ouro konekasa'. To' mota woinokon
wani'pl. 7 Inkamoro inseriyami' pia to' kaisari
Paapa ekore'mato’ yense'kon tiri'pi, manni'kan
asakirironkon enenankon yonpaya. Asaki'ne mia’'
pona tiimo'tai kaisari itirl'pliya to' pia. Manni'
Paapa ipatikarl tilko'mansen ekore'mato’ tiri'pliya.
8 Miriri tipo, miriri epiremanto' yewl' ta ere'ti
wani'pi, marari pra tanni'se. Mirirli wani'pl mori
pe pu'kuru Paapa wani ekareme'nen pe. Moropai

merunti ke pu'kuru awani. Miriri ye'nen ani'
ewomi eserike pra awani'pl, mirirl pata ponkon
e'taruma'tito’ tipami pra tlise, inkamoro asaki'ne
mia' pona tiimo'tai'nonkon inseriyami' nenepi'pi.

16

Paapa Ekore'mato’ Yense'kon

1 Miriri tipo mai merunti pu'kuru eta'piuya,
epiremanto' yewl' ta teeseurimasen. Inkamoro
asaki'ne mia' pona tiimo'tai'nonkon inseriyami' pi'
ta'piiya: —Atiti moropai miriri asaki'ne mia' pona
tiimo'tai'non Paapa ekore'mato’ yense' ya', manni'
kantinon pona.

2 Mirirlya e'mai'non inseriya tenya' manni'
kamo'pi non pona. Mirirl wani'pi paran
pe awii'pi'nito'pe wani'pi marari pra ne'ne'
pe awani'pl Miriri epa'ka'’pi manni'kan
o'ma' pemonkono pe tiwanikonpa tepinkon pft'
tera'masen tirl tipono'san p1', moropai miikiri o'ma’
konekasa' yapuritipono'san pi'.

3 Moropai itakon ite'’karon inserilya tenya'
tiwe'sen kamo'pl kure'nan pirana ka'. Tiwinari
tuna ena'pi pemonkon sa'mantasa’ mini eti'kansa’
waranti min pe. Mirirl ye'nen tami'nawirl tuna
kawonkon enenankon o'ma'kon e'ti'ka'pl.

4 Moropai iteseurinon ite'’ka inserilya tenya'
tiwe'sen kamo'pl iren ka' moropai tuna
teepa'kasen yami ya'. Mirirl ye'nen miririkon
irenkon era'ti'pi min pe. 5 Moropai miikiri imaimu
yawirl tuna e'to’ inseri eseurima eta'piuya. Ta'piiya
see waranti:

—Yairon pu'kuru amiri,

ikupiuya ta'pilya yawirl ikupiya ye'nen,
e'taruma'tinto' kupiya ye'nen.

Mori pu'kuru see amiri, imakui'pi ton pin.
Ipatikaron titko'mansen,

pena aako'mami'pi

moropai siriripe aako'mami ko'mannipi ipatikari.
6 Inkamoroya Paapa pemonkonoyami' ti'ka'pi.
Moropai penaronkon imaimu ekareme'nenan
profetayami' nuri'ti mini kamo'pi to'ya.

Miriri wenai inkamoro e'taruma'ti,

min pe to' wuku wani.

Miriri eni'to'pe to'ya iku'sa'ya,

maasa pra miriri yu'se inkamoro e'sa’ ye'nen.
7Moropai ini'ri mai eta'piuya. Tilse miriri wani'pi
Paapa yapuril to'ya to' nipo'tl yaponse' winipai
tui'sen wani'pi. Ta'pliya:

—Paapa, anna yepotori,

merunti pu'kuru tami'nawiron yentainon.
Innape pu'kuru ayeseru man

1' kupluya ta'piya yawirl ikupiya ye'nen.

Yairi pu'kuru nai, Paapa

—ta'pliya.

8 Moropai to' saakiririno inseriya tenya' tiwe'sen
kamo'pi wei ya'. Miriri ye'nen pemonkonyami'
yeki'kato'peiya ikupi'pliya a'ne' pe awe'to'pe apo'
pe. Mirirlyainkamoro pemonkonyami' yeki'ka'pi
apo'yva. Moropai inkamoro ekore'ma'pl Paapa
winikii. Imakui'pi pe to' eseurima'pi Paapa pfi/,
miriri e'taruma'tinto' esa' pe tiwe'sen pi'. Tiise
imakui'pl pe tiwe'to'kon rumaka to'ya pra to'
wani'pi. Ipikku pe Paapa e'to’ pi' yapuri to'ya pra
to' wani'pi tiwin Kin.

10 Moropai to' mia'taikinon inseriya tenya'
tiwe'sen kamo'pl o'ma' yaponse' pona. Miriri
ye'nen ipemonkonoyami' pata'se' ena'pl ewaron
pe. Miriri yai inkamoroya tinukon ye'kapiti'pi
marari pra nene' pe epu'tl tiuya'nikon wenai.
11 Mirirl wenai imakui'pl pe Paapa, ka' pon
winikii inkamoro pemonkonyami' wani'pi, ne'ne'
pe tiwanikon wenai moropai ereki' pe tiwanikon
wenai. Tiise tiwl imakui'pl kupi pi' titko'mamikon
tirumakai, Paapa yapuri to'ya pra to' wani'pl.

12 Mirirl tipo to' tiwin mia' ponamno inseriya
tenya tiwe'sen kamo'pi kure'nan iren Eufrates ka.
Miriri ye'nen iren kure'nan apa'pi, awa'muna'pi.
Ipikkukon pata esanon tui'sanon wei epa'ka
winipai ye'mari ton pe aapa'pl. 13 Miririya
imakui'san yekaton eseuriwi'ne awani nurakon
piretiku warainonkon era'ma'piuya. Inkamoro
iipl'pl dragdo mata winipai, moropai o'ma' mata
winipai, moropai seru'ye' profeta mata winipai
to' iipi'pl. 14 Inkamoro wani'pi Makui poitiritonon
yekaton pe, manni' ani' nikupi eserikan pepin
kunenan pe. Inkamoro eseuriwi'nankon yekaton
awanl witl pe man tami'nawiri pata poro, pata
esanon kaisarl. Inkamoroya tami'nawironkon
muurukuntii teepikonpa, tiwinano'pi Kkuremnan
wel yai, Paapa, meruntl pu'kuru tami'nawiron
yentainon weiyu yainon tonpe.

15 —Maasa etatl —ta'pliya. —Uuipi pe wai
ama'ye' iipl waranti. Miriri yai mori pu'kuru
manni'kan enpen tiwe'sanon ekoneka'san, tiponkon
yapisitiponkon wani. Maasa pra inkamoro
asari pepin ipon pra. Moropai to' eppepl pepin

tami'nawironkon rawirl —ta'pliya.

16 Miriri tipo inkamoro eseuriwi'nankon yekaton
wanniya inkamoro ipikkukon pata esanon muu-
rukunti to' pata'se' ya'. Itese' hebraico pe Armage-
dom kai'ma tesa'sen ya'.

17 Moropai to' atareti'kato' tiwinano'pl inseriya
tenya' tiwe'sen kamo'pl kawine pata po. Mirirl yai
merunti mai eseta'pi ereutanto’ epiremanto' yewd'
ta tiwe'sen winipai. Ta'pliya: —Tami'nawiron e'ku'sa’
man —kai'ma. 18 Miriri yai sisiupan wani'pi.
Marari pra teesetasen wani'pl moropai wara'napi
wani'pi. Moropai kure'nan pata eserentiki'mato’
wani'pl. I' pensa pena Paapaya warayo' ton
koneka yai, e'kupil'pi pepin.  Miriri wani'pi
tiaronkon e'taruma'tinto'kon yentai pu'kuru
awani'pi. 19 Miririya kure'nan cidade rataikapiti'pi
eseuriwi'ne ne kaisari. Moropai tami'nawiron pata
cidadekon kaisaron yareti'ka'pi. Miriri yai Paapa
enpenata'pl kure'nan Babilonia itese' pi'. Moropai
teekore'mato’ yense' intapikiri tanni'se tirl'pliya,
miririya kure'ne to' taruma'tito'pe kai'ma. 20 Miriri
yai tami'nawiron iwono pe tiwe'sanon esenomi'pi,
eeserama pra eena’pl. Moropai tami'nawiron
wi'kon esenomi'p], eesera'ma pra eena'pi. 21 Miriri
yai kono' rena'pi kure'nan inonkon pe ti'kon
kaisari awe'soroka’pi pemonkonyami' pona.
Miriri ti'kon yamainatl wani'pi 50 quilos kaisari.
Mirirl wenai pemonkonyami' ekore'ma'pl Paapa
winikii. Moropai to' eseurima'pi imakui'pi pe, ipi'
kono'ya titaruma'tikon wenai, maasa pra kurene
e'taruma'tinto' wani ye'nen.

17

Se' Tapairon Wiri'

1 Miriri tipo asaki'ne mia' pona tiimo'tai'nikon
yonpa pata ponkon e'taruma'tito' yense' itenya'
tiwe'sen miikiri iipl'pl uupia upi' kai. —Asi'ki
uupia, 1' kai'ma miserl wiri' se' tapairon
e'taruma'tito' ekareme'to'peuya. Manni' kure'nan
cidade tu'kan irenkon ena po ikonekasa' pe
wiri' wani. 2 Miikirl yarakkirl pata esanonkon
esanon reiyami'ya imakui'pi kupi'pi, ipi' tiwanikon
ke. Moropai siriri pata po titko'mansenon
pemonkonyami' etinsa’ wani'pi imakui'pi se'
tapairil wiri'sanyami' yarakkiri tiwanikon ke.

3 Moropai Mori Yekaton Wanni wani'pi
uyarakkiri uyesa' pe. Moropai inseriya uyari'pi
keren pona. Miari wiri' ereutasa’ era'ma'piuya
o'ma’ suuyu pe tiwe'sen pona. Miikiri pi'
awe'menukasa’ wani'pi Paapa ese'’kon maasa
pra imakui'pl pe Paapa pe miikirl e'kupl'pl.
Moropai miilkiri o'ma’ pu'pai wani'pi asaki'ne
mia' pona tilmo'tai kaisarl. Moropai ireti wani'pi
mia' tami'nawirl kaisari. 4 Miikirl ipo tiwe'sen wiri'
epontisa' wani'pi suuyu tipon ya'. Miriri ipon poro
yari'’ku'tasa’ pe wani'pl ourokon ke. moropai
morikon pu'kuru epe'ke'kon ti'kon ke, moropai
pérolakon ke. Miikiriya tenya' yanunsa' wani'pi
tu'kan i' kon nurakon yense' intapikiri tanni'se.
Miriri wani'pl inkupi'pi imakui'pi yense' pe, se'
tapairi warayo'kon yarakkirl awani'pi yense' pe.
5> Miikirl yepin pi' awe'menukasa' wani'pi, ani'
nepu'ti pepin ekareme'nen.

BABILONIA WANI KURE'NE IPikKuU PE.

MIsERi  WANI ~ TAMI'NAWIRONKON  SE!'
%)"%PAIRONKON WIRI'SANYAMI' YANKON

MOROPAI TAMI'NAWIRON IMAKUT'PI SIRIRI PATA

PO TIWE'SEN YENTAI
IMAKUTI'PI PE AWANI.
6 Mirirl yai miikirl wiri' etinsa' era'ma'piuya, Paapa
pemonkonoyami' mini pi'. Manni'kan yairi

pu'kuru Jesus yapuri to'ya wenai, to' niti'ka'san
mini pi' eetinsa'.

Miikiri era'mauya pe marari pra esi'nipi'pi ipi'.
7 Moropai inseriya uyekaranmapo'pi. Ta'pliya:
—1I' wani' awani ye'nen eesi'ni'sa’ miriri? Apf'
ekaremekiuya 1' taato'pe mirirl ani' nepu'ti pepin
wiri' yekare wani. Moropai o'ma’ yekare wani.
Wiri' ereutasa’ manni' ipona, asaki'ne mia' pona
tiimo'tai'non ipu'pai, moropai mia' tami'nawiron
iretikon. & Manni' o'ma’ era'maya manni' enen
miikiri wani'pi. Tarlpai enen pra man. Miikiri
epa’ka kupi sirirl kurenan itu'nakan yapai.
Moropai aatipami kupi sirirl. Moropai siriri pata
po tilko'mansenon pemonkonyami' Paapaya pata
koneka'pi pata pai to' ese'’kon imenukasa'kon
pepinkon ipatikari enen ko'mannito' kaaretari
po, inkamoro esimnipl kupl siriri o'ma’' era'ma
tluya'nikon ya pi'. Miikirl wani'pi enen, tiise miikiri

9 Sirirl epu'tito'pe marari pra epu'nen pe e'ni
e'pai awani. Mirirl asaki'ne mia' pona tiimo'tai'non
ipu'paiwani asaki'ne mia' pona tiimo'tai'non wi'kon
peipona wiri' ereutasa’ manni'. Moropai miririkon
wanl niri asaki'ne mia' pona tiimo'tai'nonkon
ipikkukon pata esanon, reiyami' pe. 10 Mia'taikin

to' yonpayami' samanta'’pi. Tiwinan wani pata
esa' pe. Moropai tiaron esenpo pra man maasa.
Tiise miikiri esenposa’ ya, kurene aako'mami pe
pra man. Mararl neken aako'manto’ wani pe
man. 11 Moropai miikiri o'ma’ enen esi'pi e'mai'
pe, tilse miikiri man enen pra taripai, miikiri wani
miriri o'ma'kon asaki'ne mia' pon tilmo'tai'nikon
yonpa pe, to' eseuriwi'ne mia' pona tiimo'tainori
pe. Miikiri sa'manta kupi siriri, aako'mami pepin.

12 Manni' o'ma’ mia' tami'nawiron iret
anerama'pl wani mia' tami'nawironkon reiyami'
pe, maasa pata esanon pe esi'san pe pra. Tiise
inkamoroya merunti yapisi kupi siriri, merunti
ke siriri pata esa' pe tiwanikonpa miikiri o'ma’
yarakKiri. Tiise kure'ne to' ko'mami pepin. Marari

neken to' ko'mami. 13 Tami'nawiri insamoro
reiyami' eseta pe man. Inkamoroya merunti

tiri pe man o'ma' pia, pemonkonyami' esa' pe
awe'to'pe. 14 Inkamoro eseya'nama pe man
carneiro yarakkir], tilise to' yentai awani pe
man. Maasa pra tami'nawironkon ipikkukon
yentai tiwani ye'nen, to' yepotori pe tiwani ye'nen,
pemonkonyami' esanon esa' pe tiwani ye'nen.
Tami'nawironkon tapurinenan timenka'san pokonpe
si'ma to' yentai eena pe man.

15 Moropai ini'rl inseriya ta'pi upi: —Manni'
tunakon anera'ma'pl onon pata se' tapairon
wiri' ereutasa’ manni', inkamoro wani arinikon
pemonkonyami' pe. Tu'kankon pata ponkon,
tami'nawiron si'ta mai ku'nenan arinikon
pemonkonyami' tepu'se pra to' wani. 16 Moropai
o'ma’ retl anera'ma'pl moropai o'ma'ya miikirl
se' tapairon wiri' pokonoma pe man. Tami'nawirl

itesa' awe'to' mo'ka to'ya kupi sirirl. Moropaii' ton
pra inimikito'yaipon pra. Moropaiyanito'ya, apo’
ke itipannipi to'ya pe man. 17 Maasa pra Paapaya
inkamoro esenumenkato' ton tiri'pl miriri ku'to'pe
to'ya. Miriri ye'nen to' esenumenka'pl o'ma’ pia
merunti tiri tluya'nikon p1', pemonkonyami' esa' pe
awe'to'pe. Moropai miikiri ko'mamipe man, itu'se
Paapa e'to’ pikir], 1' pensa i' ta'pi Paapaya e'kupi
pikirl. 18 Miikirl wiri' anera'ma’'pi wani kure'nan
cidade pe. Tami'nawironkon pata esanon ipikkukon
reiyami' esa’' pe awani—ta'pliya.

18

Babilobnia Cidaderi Atareti'ka
1 Moropai miriri tipo tiaron inseri autl
era'ma'piuya ka' poi. Miikiri wani'pi merunti ke
pu'kuru. Moropai miikiri ya'karuya tami'nawiron
ya'’karu'ma'pl tami'nawirl. 2 Moropai miikiri
entaimepiti'pi merunti ke pu'kuru.
—Kure'nan Babildnia itese' atareti'ka pe man!

Taripai Makui poitiritonon ko'manto'pe eena pe
man.
Moropai imakui'pi yekatonyami' nurakon

_ ko'mami moro. A
Tami'nawironkon toronyami' nurakon

itarumai'san ko'mami miari. o
Maasa pra  miikirlya tami'nawironkon

pemonkonyami' wo'papiti'pi,
tlipia tiwe'sen teni'sen ke.
Moropai tami'nawironkon ipikkukon pata esanon,
reiyami'ya imakui'pi kupi'pl yarakkiri.
Se' tapairi wiri'sanyami' yarakkiri to' wani'pi.
Moropai manni'’kan warayo'kon

yemanne ke'kon tiwe'repasanon ena'pi ipikku pe,

maasa pra tu'kankon wani'pi imakui'pi iteseru
yu'se

—ta'pliya.

4 Miririya tiaron mai eta'piuya ka' poi. Ta'piiya:

Epa'kati upemonkonoyami'.

Imakui'pi tinkupi'pikon wenai

tiwe'taruma'tisanon kore'tapai

epa'kati siriri cidade poi.

To' pokonpe awe'taruma'ti namai epa'kati.

5 Maasa pra kure'ne imakui'pi ku'sa' to'ya man
Paapa winikii.

Miriri pi' Paapa enpenatan pi' man,

tllwanmira iku'sai'ya pra.

6 Mirirl ye'nen miikiri ese'ma e'pai man

inkupi'pi yepe'pi pe.

Tilse ye'ma e'pai awani e'mai’ pe inkupi'pi kaisari
pra

tilse itentai asaki'ne ite'ka.

Moropai miriri itenya' manni' yannipi e'pai awani
mai' ke,

awe'taruma'tito'pe marari pra,

tiaronkon taruma'ti tiuya yentai.

7 Miikiri e'taruma'ti moropai esewankono'ma
e'pal awani

e'mai’ pe aatausinpa'’pi moropai aatapuri'pl
warantl.

Maasa pra mil pe eeseurimapiti'pi tilwariri:

—Uurl wani siriri ipikkupa' rainha waranti
ereutasa’ siriri.

Moropai taapitl'pliya: —Uuri wani pepin inyo
isa'manta’pi pe.

E'taruma'ti pepin tiwin kin

tilse tiwanmira uuko'mami

—taapiti'pliya, aatapuri ye'ka pe.

8 Miriri ye'nen tiwin wei tiise

kure'nan pata ponkon e'taruma'tito' erepami pe
man.

Moropai kure'nan iwan erepami,

moropai esewankono'manto' erepami,

moropai sa'mantanto’ erepami,

inimikiiya pra tiise.

Moropai miikirl yarannipi apo'ya pe man.

Maasa pra miikiri yenumi Uyepotorikon Paapaya,
merunti ke pu'kuru tiwani ye'nen

ta'pl mai ka' poinonya.

9 Moropai inkamoro ipikkukon pata esanon
reiyami' yarakkirl imakui'pi kupitiponkon, mo-
ropai iwenai Paapa piapai atarima'san tiaron ya-
purikonpa, inkamoro entaimepitl pe man marari
pra. Moropai to' karau pe man, apo' awit-
tasa'ya miikirl arannipi'pi era'ma tiuya'nikon pi'.
10 Inkamoro ko'mami pe man aminke iipiapai,
maasa pra miikirl e'taruma'tito' nama tiuya'nikon
ye'nen. Moropai taa to'ya:

—Ane! Ekenne, amiri wani ipikku pe pu'kuru.

Merunti ke tiwe'sen pe BabilOnia cidaderi wani
teuren.

Tiise tiwin hora kaisari o

ataruma'tito' ton erepansa’ sirirl tiwinari

—taa to'ya.

11 Moropai ipikkukon yemanne ke'kon sirir
pata ponkon niri entaimepiti pe man. To'
esewankono'ma miriri wenai. Maasa pra ini'rl
ani'ya to' yemanne, to' e'repato’, yenna eserike
pra awani ye'nen. 12 Ani'ya to' ourori, moropai
to' pratari, moropai ti' epe'ke'’kon pu'kuru,

moropai pérolas yenna pra awani yemnen, to'
esewankono'ma pe man. Moropai ani'ya to'
kamisarikon morikon pu'kuru, kamisa suuyukon,
moropai kamisa seeta rekkarukon, moropai
kamisa ere'sinkon, moropai to' e'repato'’kon
yeikon morikon moropai ikonekapi'sa'kon
epe'’ke’kon pu'kuru yeikon, moropai bronze
moropai saman ferro, moropai tu'kan yenna
to'ya pra awani ye'nen to' esewankono'ma.
13 Moropai canela kuya'wari poro to' nitir],
moropai yo' wanl wosi, moropai to' nipo'ti
a'pusin, moropai mirra, moropai kara'kon
moropai to'" wukukon teni'senkon, moropai
kaiwan 1' ri puuto'kon, moropai trigo kutupan,
moropai trigo yena'pi, moropai to' yekinnon
paakayami', moropai carneiroyami', moropai
kawareyami', moropai to' tararanikon, moropai
to' poitiritonon, moropai tiwin kin pemonkon ke
to' e'repato’ yenna to'ya pra to' wani ye'nen, to'
esewankono'ma.

14 Miriri pi' inkamoro yemanne ke'konya ta'pl
mirlri ipikku cidade pi: —Tami'nawirl itu'se
awani'pi manni' morikon itu'se eeseka'nunka'pi,
mirlri atareti'kasa’ man. Moropai tami'nawiri
ipikku pe awe'to' atareti'kasa' man, ipatikari ini'ri
eporiya pata pe pra. Tami'nawiron ourokon
yennapiti'plya taripai ini'ri eporiya pe pra nai.
15 Moropai inkamoro miriri cidade po si'ma ipikku
pe ena'san, inkamoro ko'mami pe man aminke
miikirl e'taruma'tito' pi', eranne' pe tiwanikon
yenen. Inkamoro entaimepiti pe man moropai

to' esewankono'ma marari praipi'. 16 Inkamoroya
taa:

—Ane, ekenne amiri wani'pi

kure'nan cidade pe ipikku pe pu'kuru.
Morikon kamisa ke eponti'pi pe epe'ke'’kon ya'.
Moropai kamisa suuyukon ya'

moropai kamisa epe'ke ere'sinkon ya' eponti'pi pe.
Moropai mori pe pu'kuru aatari'’ku'ti'pl
ourokon ti'kon epe'ke ke.

Moropai pérolakon ke aatari'ku'ti'pi.

17 Teuren tiise tiwin hora wani tanne,
tami'nawlri ipikku pe awe'to’ atareti'kasa' man
—taa to'ya pe man.

Moropai  tami'nawironkon = apo'yen  ya'
teesenyaka'masanon esanonyami' moropai
tami'nawironkon apo'yen ya' tuutisanon, tuna po
teesenyaka'masanon, inkamoro wani'pi aminke
ipi' era'mapi'se. 18 Miriri cidade awittasa' ure'sin
erama tiuya'nikon yai, inkamoro entaimepiti'pi.
—1I' pensa siriri ye'ka cidade kaisaron era'masa’
pra man —Kkai'ma to' entaimepiti'pi. 19 Moropai
inkamoroya kutupan yenunpiti'pi tipu'paikon
pona teesewankono'makon yenen. Inkamoro
entaimepiti'pi marari pra moropai to' karawa'pi.
—Ane, ekenne amiri kure'nan cidade
o'non pata ipikku pe pu'kuru anna ena pata'se’.
Anna ena'pi ipikku pe apo'yen esa' pe,
tami'nawiri kure'nan tuna po.

Teuren tiise tiwin hora wani tanne,
aatareti'kasa' man tami'nawiri.

Ini'ri eesera’'ma pepin

—taapiti'pi to'ya.

20 Tiise taatausinpai pu'kuru e'ti
pemonkonyami' ka' ponkon,

siriri cidade imakui'pi pata'se’ atareti'ka ye'nen.

Taatausinpai pu'kuru e'j,

Paapa pemonkonoyami' inaiponti'san

moropai manni'kan imaimu ekareme'nenan pro-
fetayami'.

Maasa pra Paapaya miriri cidade ponkon
yenunsa' siriri taripai,

awinikii'nikon inkupi'pi wenai.

21 Miririya tiwin inseri merunti pu'kuru
e'mi'sa'ka'pi kure'nan ti' yarakkiri tenya'. Moropai
mirirl ti' yenumi'piiya kure'nan tuna, pirana ka.
Moropai ta'pliya:

—Siriri waranti kure'nan Babildnia cidaderi

yenumi to'ya kupi sirirl teekore'mai,

ini'rl eesera’'ma pe pra man.

22 Miriri yai ani'ya te'nunpasen harpa
ye'nunpanen eta pepin.

Moropai tiaron te'nunpasen to' sinari ye'nunpa
eseta pepin.

Moropai flauta to' ne'nunpa ye'nunpanen eta
pepin.

Moropai trombeta ye'nunpanen eta pepin.

Moropai teesenyaka'masanon eserama pepin
ini'rl.

Moropai a' pi' teesenyaka'masanon eseta pe pra

man.
23 Moropai a'ka ton pra awani pe man,

a'’kuma'tu lamparinha ton pra tiwin kin.

Moropai taatausinpai tiwe'marimasanon maimu es-
eta pepin kupt siriri,

maasa pra tami'nawiri atareti'kasa' man.

Maasa pra manni'kan yemanne ke'kon
tiwe'repasanon

tami'nawironkon yentai esi'san,

inkamoroya tami'nawironkon siriri pata ponkon
yenku'ti'pi

tetarumukon ke —ta'pi inseriya.

24 Miriri wenai manni' kure'nan Babil6nia
e'taruma'ti'pl.

Maasa pra mirirl cidade po Paapa pemonkonoy-
ami' taruma'ti'pi to'ya ye'nen,

moropai manni'kan Paapa maimu
ekareme'nenan profetayami' wi'pi to'ya
ye'nen,
Paapaya to' taruma'ti'pl.
19

1 Moropai mirirl tipo mai eta'piuya merunti
pu'kuru, tu'kankon ka' ponkon maimu warainon.
Ta'pito'ya:

—Paapa yapuriti,

iipia e'plika'tinto' wani ye'nen.

Iipia mori pe pu'kuru tiwani wenai,

moropai merunti ke pu'kuru tiwani wenai

uplika'tiiya'nikon.

2 Paapa yapurit],

maasa pra i' ikupi tiuya taasai'ya manni' wani

yairon pe pu'kuru, seru'ye' pe wani pepin.

Manni' se' tapairon wiri'

imakui'pi kupi pi' titko'mansen yenunsai'ya man.

Miikiri wiri'ya tami'nawironkon pemonkonyami'
Kki'pa'p],

imakui'pi tinkupi'pi wenai,

Paapa poitiritonon ti'kasai'ya wenai,

miikirl yenunsai'ya man.

3Moropai ini'rl inkamoro entaime'pi:

—Paapa yapuriti marari pra, maasa pra miikiriya
miriri kure'nan cidade arannisa' ye'nen.

Miriri ure'tiri enuku ko'mannipi ipatikari

esi'nipl ton pe pra.

4 Miriri yai inkamoro eseuwaraponkon 24
kaisaronkon ipikkukon moropai manni'kan
asakirironkon enenankon ena'pi tese'mukon pona.
Moropai inkamoroya Paapa yapuri'pi. Manni',
taponse' po ereutasa' manni' pi' ta'pito'ya:
—Amém, miriri waranti Paapa yapuri e'pai man
—ta'pito'ya.

Carneiro Yarakkiri Eseponito'

5 Miriri tipo ereutanto’ winipai tui'sen mai es-

eta'pl. Ta'pliya:

—Uyepotorikon Paapa yapuritl

tami'nawironkon ipoitiritonon. Tami'nawironkon pe-
monkonyami' inamanenan

manni'kan ipikkukon moropai

manni'kan miipankon pepin, Paapa yapuritl

—ta'pliya.

6 Ini'ri teesetasen mai eta'piuya arinikon
pemonkonyami' maimu warainon. = Moropai
kure'nan tuna kumasa' etun warantiniri awani'pi.
Moropai merunti ke wara'napi e'tirinkasa' waranti
nirl awani'pl. Ta'pliya:

—Paapa yapuriti,

maasa pra Uyepotorikon manni' Paapa merunti
pu'kuru wani

tami'nawironkon pata ponkon esa' pe awani.

7 Miriri ye'nen kure'ne taatausinpai e'nipai'nikon
man.

Moropai ipikku pe pu'kuru Paapa e'to’ pi' ya-
puripai'nikon man.

Maasa pra kure'nan atausinpan weiyu erepansa’
man,

Carneiro e'marima weiyu erepansa’ man.

Moropai miikiri yawasiri ekonekasa' man,

yarakkiri teeseporipa.

8 Miikiriya tipon ton yapi'sa’' man

mori pu'kuru kamisa, inke' pu'kuru,

nura pe pra tiwe'sen teepontipa kai'ma.

Mirirl kamisa mori pu'kuru ipon wani, 1' kai'ma

mori pe pu'kuru yairi imakui'pi ton pra Paapa

pemonkonoyami' nikupl'pl wani ekareme'nen pe.

9 Moropai inseriya ta'pi upi': —Siriri menukaki.
“Taatausinpai manni'’kan pemonkonyami' wani
tawasiri yarakkiri Carneiro e'marimato’ festari
pi' etasa’kon wani.” Moropai ini'rl inseriya ta'pi:
—Siriri Paapa maimu wani yairon pe pu'kuru
tiwe'sen pe —ta'pliya.

10 Miriri etauya pe, uyese'mu pona ena'pi
yapurito'peuya kai'ma. Tiise miikiriya ta'pl upi":
—Kaane. Miriri waranti uuri tapurii pra e'ki.
Maasa pra uuri wani awaniyakon pe. Moropai
ayonpayami' waniyakon pe niri, manni'kan Jesus
nekaremeki'pl yawirl titko'mansenon. Paapa
yapuriti, maasa pra Jesus nekaremeki'pl yairon
wani manni' profetayami' nekareme'ki'pl pe,
tiaron pepin.

Aimutun Kaware Po Tiwe'sen
11 Miriri pe ri ka' esettapurukasa' era'ma'piuya.
Moropai kaware aimutun esenpo'pi tiwin. Miikiri
kaware po tiwe'sen esati'pi to'ya 1' ta'pl tiuya yawiri

tiwe'sen, moropai yairon pu'kuru kai'ma. Miriri
yenen yairi miikirlya pemonkonyami' wati, mo-
ropai to' winikii yairi eeseya'nama. 12 Miikiri
yenu wani'pl apo' awittasa' waranti. Moropai
miikiri pu'pai po tu'kan aro' wani'pi, rei pe. Mo-
ropai miikiri pi' ese' wani, e'menukasa’ wani'pi
ani' nepu'ti pepin. Tiise miikiriya neken epu'ti'pl
tilwarirl, 13 Miikiri ya'san wani'pi min ka' ya-
manni'sa' pe. Miikiri ese’' wani Paapa maimu pe.
14 Miikirl pokonpe arinikon surarayami' warain-
onkon iipi'pi ka' poi aimutunkon kawareyami'
po. Moropai inkamoro epontisa' wani'pi aimutun
kamisa, mori pu'kuru nura pe pra tiwe'sen ya'
15 Miikiri mata yapai kure'nan kasupara warainon
se' yataimiri ipokasa' epa'kapiti'pl. Miriri ke tu'ke
pata ponkon yarakkirl eeseyanamato'pe. Miikiri
ena tami'nawironkon esa’ pe.

Kusan yei warainon saman ferro ke to'

ko'mannipliya. Sl2.9
Moropai miikiriya to' yeki'tipapiti, itense' ya'
uva yeki'tipa to'ya waranti. Miikiri Paapa

tami'nawironkon yentainon ekore'mato’ yense' ya'
tilse. 16 Miikiri pon pi' moropaii'si pi' e'menukasa’
wani'pi. Taato' see waranti:

REI PU'KURU MiikiR],
TAMI'NAWIRONKON REIYAMI YENTAINON.
MOROPAI UYEPOTORIKON PU'KURU MIIKIR],
TAMI'NAWIRONKON YEPOTORI WANNT{

~ YENTAINON. ) ,
17 Moropai tiaron inseri era'ma'piluya satippe
wei vya' Miikiri entaime'pi merunti ke

pukuru tami'nawironkon toronyami' Kkawine
awainumi'san pi': —Asi'ti ka'ne' pe emurukuntitl

kureman entamo'kanto’, Paapa nikoneka pi'
awentamo'kakonpa. 18 Entamo'kai asi'tl
insamoro ipikkukon pata esanon reiyami'
pi', moropai ipikkukon surarayami' esanon,
moropai surarayami' pi', moropai to' yekinnon
kawareyami' pi', moropai to' po esi'san
pemonkonyami' pi', moropai itesa' pinon pi".
Ipikkukon pi', moropai manni'kan miipankon pepin
pi', tami'nawironkon inkamoro pi' entamo'kai asi'ti
—ta'pliya.

19 Moropai o'ma’ era'ma'piuya. Moropai pata
esanon reiyami', moropai surarayami', inkamoro
emurukuntisa’ wani'pi. Inkamoro epere'sa’
wani'pi manni' kaware po tiwe'sen moropai
isurarariyami' yarakkirl pokonpe teepikonpa
kai'ma. 20 Tiise miikiri o'ma’' yarakkamo'pi to'ya,
miikiri seru'ye' profeta pokonpe tiise, manni'
kure'nan esi'ni'nito' ton kupitipon miikirl o'ma’
ton pe. Moropai miriri inkupi'pi wenai, o'ma’
pemonkonoyami' yenku'tl'pliya, = manni'kan
tepinkon pil' o'ma’ ese' yapisitiponkon, o'ma’
yapuritiponkon. Mirirl yenen miikiri o'ma’
moropai seru'ye' profeta yenumi'pi to'ya apo'
ya', enen to' tilse, enxofre pokonpe to' aranto'pe.
21 Moropai miikirl surarariyami' ti'ka'pi to'ya
kasupara ke, manni' aimutun kaware po
tiwe'sen mata yapai eepa'’ka manni' ke. Moropai
tami'nawironkon toronyami'ya inkamoro yani'pi
marari pra, itu'se tiwe'to'kon yentai, itu'se pra

teenai.
20

Mil Kono' Kaisari

1 Miriri tipo ka' poi inseri auti era'ma'piuya
kure'nan itu'nakan yarakkanto' chave yarakkiri
awani'pl. Moropai sa'man karena amii'ne
yarakkiri awani'pl. 2 Milkirlya o'ma’ dragao
yapisi'pi. Manni' penaro' ikii pe esi'pi Makui,
Satanas. Moropai miikiri yewa'ti'piiya eseuwarapo
mil kaisarl kono' aako'manto'pe yewa'tisa' pe.
3 Moropai miikiri inserlya makui yenumi'pi
kure'nan itu'nakan ya'. Miriri itu'nakan mana'ta
yettapurl'pliya mirirl yarakkamo'pliya tenyawon
chave ke. Maasa pra ini'ri sirirl pata ponkon
pemonkonyami' yenku'ti pi' aako'mami namai,
mirirl mil kaisari kono' atareti'ka pikirl. Miriri
warapon mil kaisaron kono' atareti'kasa' yai
ini'rli eeturumaka e'pai awani, tiise marari
aako'manto’pe, kure'ne pra.

4 Moropai miriri pe ri tiaronkon ereutanto'kon
era'ma'piuya. Miririkon pona ereuta'sanya
merunti pu'kuru vyapisi'pl pemonkonyami'
yenumii.  Moropai manni'’kan innape Jesus
ku'nenan isa'manta'san yekatono'pi era'ma‘piuya.
Inkamoro pimirikkiti'pi to'ya Paapa maimu
ekaremeki to'ya wenai. Manni'kan yairl esi'san
o'ma’ moropai mia' ke ikonekasa' yapuritiponkon
pepin, moropai tepinkon pi' moropai tenyakon
pi' o'ma’ winipainon eesera'ma ton yapisitiponkon
pepin, inkamoro e'mi'sa'’ka'pi enen. Moropai
inkamoro ena'pi tami'nawironkon esa' pe Cristo
yarakkiri mil kono' kaisari. > (Tiise tiaronkon
isa'manta'san ena pra awani'pl enen maasa, mil
kono' atareti'ka pikiri to' ko'mami'pi.) Miriri
wani e'mainon e'mi'sa'kanto' pe. 6 Mori pe

pu'kuru inkamoro wani taatausinpai, e'mai'non
e'mi'sa'’kanto’ yai to' e'mi'sa'ka ye'nen. Maasa
pra ini'rl to' sa'manta pepin sa'mantanto’ yentai
to' enasa' yenen. Inkamoro wani pe man
teepiremasanon Paapa moropai Cristo rawiri
teesenyaka'masanon. Moropai Cristo pokonpe
si'ma inkamoroya pata ponkon ko'mannipi mil
kono' kaisari.

Makui Yentai Cristo Wani

7 Moropai tami'nawirl miriri mil kono'
kaisari atareti'kasa' tipo, Makui eturumaka
taatarakkanto' yapai. 8 Moropai miikiri witl pata
poro tami'nawironkon pemonkonyami' yenku'tli
tami'nawiri patakon kaisari. Mirirl kupliya Gogue
pata po moropai Magogue pata po. Miikiri
Makuiya inkamoro pemonkonyami' yannuku
teepikonpa. Marari pra iku'ne'ti yentai to' wani,
tu'ke kasapan warantl. 9 Inkamoro e'paraipika
pata kaisari. Moropai inkamoroya Paapa
pemonkonoyami' ko'manto’ woima'ti, manni'
cidade Paapa nisa'nama kure'ne. Tiise ka'ne' pe
kure'nan apo' auti'pi ka' poinon. Moropai mirirlya
inkamoro ti'ka'pl. 10 Miriri yai miikirl makui,
yenku'titon yenumi'pi to'ya kure'nan apo' iku'pi
pe tiwe'sen ka', enxofre yarakkiri, o'non pata
manni' o'ma’ moropai ipoitirl profeta seru'ye'
yenunsa' to'yva manni' pata. Moropai miari
inkamoro ko'mami timoronkon epu'ti'pl ipatikari
aatareti'ka tonpe pra, wei kaisari moropai ewaron
kaisari.

Tiwinano'pi Pe Paapaya Yenumito'

11 Moropai ini'ri kure'nan ereutanto'
aimutun era'ma'pluya. Moropai ipona ereuta'pl
erama'piuya niri. Moropai pata teesera'masen
atareti'ka'pl moropai ka' atareti'ka'pi niri. Ini'rl
eeserama pra eena'pl, aatipami'pl ye'nen.
12 Moropai isa'manta'san nirli era'ma'pluya.
Manni'’kan  ipikkukon =~ moropai  ipikkukon
pepin, manni'kan ereutanto’ rawirl satippe
esi'san era'ma'piuya. Moropai kaaretakon
yarakkanmoka'pi to'ya moropai tiaron kaareta
yarakkanmoka'pi to'ya nirl, miriri ipatikari
enen ko'mannito' kaaretarl. Miririya inkamoro
isa'manta'san yenumi'pi to'ya 1' to' nikupi'pi
wenairi. ' kai'ma kaareta pona awe'menukasa’
manni' yawirl ikupi to'ya. 13 Moropai tuna ka
isa'manta'san yekatono'pl e'mi'sa'ka'pl. Moropai
tami'nawironkon isa'manta'san pata'se’ yawonkon
e'mi'sa'ka'pi. Moropai to' nikupl'pl wenai to'
yenumi'pi Paapaya. 14 Miriri ye'nen inkamoro
isa'manta'san yenumi to'ya iku'pl pe tiwe'sen
apo' ya'. (Miriri iku'pl pe tiwe'sen apo’ wani
itakon ite'ka pe sa'mantanto’, maasa pra aminke
Paapa pi' e'taruma'tin ipatikarl.) 15 Miriri ye'nen
ani' itese' ton pra tiwe'sen mirirl ipatikarl enen
ko'mannito' kaareta po, miikiri yenumi'pi to'ya
iku'pi pe tiwe'sen apo' ya'.

21

Amenan Ka' Moropai Pata

1 Moropai amenan ka' moropai amenan pata
era'ma'pluya. E'mainon ka' moropai e'mainon
pata esera'ma pra eena'’pl. Moropai kure'nan

tuna pirana esenomi'pi ini'ri eesera'ma pra.
2 Moropai mori pu'kuru Jerusalém cidaderi
amenan era'ma'piuya. Miriri auti'pi ka' poi. Paapa
piapai aaipi'pi, morl pe pu'kuru taatari'ku'tii.
Moropai teepontii mori tipon ya', manni' wiri'
ekonekasa' tawasiri yarakkiri teeseporipa waranti
awani'pi. 3 Moropai mai eta'pluya merunti
ke pu'kuru. Mirirl wani'pl ereutanto’ winipai
tui'sen pe. Moropai ta'pliya: —Taripai Paapa
ko'manto’ man pemonkonyami' yarakkiri. Miriri
ye'nen to' pokonpe Paapa ko'mami. Moropai
inkamoro wani ipemonkono pe. Miriri ye'nen
to' yarakkiri pu'kuru Paapa wani. Moropai
inkamoro yepotori pe Paapa wani. 4 Miikiri
Paapaya to' karawato' ya'mananipi to' yenu
parukon ini' to' karau namai. Tarl ani' sa'manta
pepin. Ani' esewankono'ma pepin. Ani' karau
pepin ini'ri. Ani'ri ne'ne' moronka pepin. Maasa
pra pena i' kai'ma ko'mannito’, miriri esuwa'ka'pi
ye'nen —ta'pliya.

> Manni' ereutanto’ pona ereuta'plya ta'pl: —
Tarilpai tami'nawiron konekauya amenan pe. Mo-
ropai uyarakkiri eeseurima'pi. —Siriri menukaki.
Maasa pra sirirl mai wani sirirl yairon pe pu'kuru
tiwe'sen pe. Moropaiinnape tikupl yu'se tiwe'sen pe.

6 Moropai eeseurima ko'mannipi'pi: —
Tami'nawiron ekonekasa' man aasiri! Uuri wani
emai'non pe pu'kuru moropai tami'nawiron
atareti'kato'pe.  Eesippia'tito'pe moropai iki'pl
pe wani. Ani' wani ya tuna aninnipai miikiri pia
tuna tirluya, ineniri ton, tuna epe'min tliwariri
teepa'kasen enen ko'mannito' tilnen. 7 Ani' e'sa’
ya tami'nawiron Paapa maimu yawiri pra tiwani

emapu'tinenan yentai, miikiriya untiri yapisi miriri.
Uuri wani itepotori pe moropai miikiri wani
pe man unmu pe pu'kuru. B8 Tiise eranne'kon,
moropai yenku'titonkon, moropaii' imakui'pikupi
pi' esenupa’san, moropai pemonkon wiitiponkon,
moropai tiaron nura ku'nenan, moropai pia'san
pe tiwanikon wenai imakui'pi ku'nenan, moropai
mia' ke ikonekasa' yapurinenan, moropai
tami'nawironkon seru'ye'kon, inkamoro ye'ka
pata'se’ wani pe man miriri kure'nan apo' iku'pi
pe tiwe'sen moropai enxofre apo' yarakkiron.
Mirirl wani itakon ite'ka pe sa'mantanto’'pe wani.
Miari timoronkon epu'tl to'ya ipatikari awani pe
man —ta'piiya.

Amenan Jerusalém

9 Moropai manni' inseri to' asaki'ne mia' pona
tiimo'tai'non manni' e'taruma'tinto' yense' itenya'
wani manni' iipi'pl. Moropai ta'pliya: —Asi'Ki,
miserl Carneiro yawasiri, ino'pi ekareme'to'peuya
api'. 10 Miriri ye'nen Morl Yekaton Wanniya
uyari'pl kawinan wi' pona. Moropai miikiriya mori
pu'kuru Jerusalém cidaderi ekaremeki'pi. Manni'
ka' poi awauti unera'ma'pi Paapa piapai tui'sen
ekaremeki'pliya upi'. 11 Miriri wani'pl inke' mori
pe Paapa ya'karu wenai. Mirirl cidade wani'pi
sisiu pe aawittapiti'pl isarawire ti' jaspe wani
waranti, Tu'ke aawittapitl'pl manni' tI' cristal
waranti awai'ne awani'pl. 12 Mirirl yuwa'to'
wani'pi kure'nan moropai kawinan. Moropai
mirlri mana'takon wani'pi asaki'ne pu' pona
tlimo'tai kaisarl. Miriri mana'takon konekanen
inserlyami' wani'pi asaki'ne puu pona tilmo'tai

kaisari. Miriri mana'takon kaisari asaki'ne puu
pona tiimo'tai'nonkon Israel payani'san ese'kon
e'menukasa’ wani'pi. 13 Eseuriwi'ne'ne tiwin
iratai tlise mana'takon wani'pl. Eseuriwi'ne wei
epa'ka winl, moropai eseuriwi'ne kamai' wini,
moropai eseuriwi'ne meruntli wini, moropai
eseuriwi'ne wei ewomi wini awani'pi. 14 Mirirl
cidade yuwa'to' konekasa' to'ya wani'pl asaki'ne
pu' pona tiimo'tai'non ti'kon pona. Mirirl ti'kon
pi' asaki'ne pu' pona tiimo'tai'nonkon Carneiro
naiponti'san ese'’kon e'menukasa’ wani'pi.

15 Manni' inseri uyarakkiri eseurima'pl miikiri
yenya kusan yei siruru warainon ouro konekasa'
wani'pi. Miriri wani'pl miriri cidade ki'pi
ku'ne'tito'pe. Moropai mana'‘takon niri. Moropai
yuwa'to' ku'ne'tito'pe awani'pl. 16 Mirirl cidade
wani'pi se' kaisari itaweneti ikonekasa' pe. Miriri
kawineti wani'pl itaweneti kaisari. @ Moropai
miikir] inseriya tenya manni' ke cidade kune'ti'pi.
Miriri ki'pi ikusano wani'pi eseuwarapo 1.200
kildmetros kaisari ikusano. Moropai itaweneti
moropai ikawinnetl wani'pl se' kaisari e'sentai
pra. 17 Moropai inserlya yuwa'to' ku'ne'ti'pi.
Miririya itiri'pi eseuwarapo 74 metros kaisari
itaweneti, pemonkonyami'ya iku'ne'tl waranti
inseriya iku'ne'tisa' tanne. 18 Miriri cidade
yuwa'to' wani'pi ti' jaspe ke ikonekasa'. Moropai
cidade pu'kuru yuwa'to' pepin wani'pl teken ouro
konekasa' pe. Awai'ne awani'pi pattire waranti.
19 Moropai mirirl yuwa'to' yaponse' pe to' nitiri'pl
tl'kon, yari'ku'tasa’ to'ya wani'pl tu'ke si'ta morikon
t1'kon ke.

E'mai'non ti' wani'pi jaspe pe.

Ite'ma'pi pokon ti' wani'pi safira pe.

Iteseurinon wani'pl t1' dgata pe.

Itasakiririno wani'pl ti' esmeralda pe.

20 Mia'taikinon wani'pi ti' sardonio pe.

Tiwin mia' pona'no wani'pi tI' sardio pe.

Asaki'ne mia' pona'no wani'pi ti' crisolite pe.

Eseuriwl'ne mia' ponano wani'pi ti' berilo pe.

Itasakiririno mia' pona tilmo'tai'non wani'pi ti'
topazio pe.

Mia'taikin mia' pona tlimo'tai'non wani'pi ti'
crisdpraso pe.

Tiwin pu' pona tlimo'tai'non wani'pi t1' jacinto pe.

Asaki'ne pu' pona tiimo'tai'non wani'pi ti' ametista

e

Tami'nawirl inke'kon miririkon ti' ke yari'ku'tasa’
pe awani'pi, suuyu pe, rora pe, tu'ke si'ta morikon
ti'kon ke. 21 Moropai mirirl mana'takon wani'pi
manni' ti' epe'ke'’kon pu'kuru pérola pe awani'pi.
Miririye'nen teken miriri ti' ke ikonekasa' pe miriri
mana'ta wani'pl. Tiwin pi' tiise tiwinan pérola ke
ikonekasa' pe awani'pl. Tilse cidade ta wani'pi
iporo asanito' tekenan pu'kuru ouro konekasa' pe
awai'ne, a'’kare, pattire waranti.

22 Miari cidade po epiremanto' yewi' ton pra
awani'pl. Maasa pra Uyepotorikon Paapa wani
moro, merunti pu'kuru manni' tami'nawiron
yentainon. Moropai Carneiro niri wani moro.
To' ko'manto' wani epiremanto'pe. 23 Miarl
cidade po wei yu'se wani pepin. Moropai kapoi
yu'se wani pepin iweiyu'manen ton. Maasa
pra Paapa ya'karuya iweiyu'masa’ ko'mami.
Moropai Carneiro ya'karuya ya'karu'masa’
ko'mamiye'nen. 24 Mirirl ye'nen tami'nawiron pata

ponkon siriri pata po titko'mansenon asari iweiyu
ta. Moropai manni'kan ipikkukon pata esanon
reiyami'ya iplkku pe tiwe'to'kon enepl miriri yai.
25 Miriri cidade mana'ta ko'mami ipatikari a'ta ke,
aatarakkamo pepin tiwin kin. Maasa pra miarl
ewaron ton pra awani. 26 Miriri yai tami'nawiron
pata ponkonya ipikku pe tiwe'to'kon enepi cidade
pona. 27 Tiise miari manni'kan imakui'san ewomi
pepin tiwin kin. Moropai manni'kan tiweppe'sanon
ewomi pepin. Moropai seru' pe tiwe'sanon ewomi
pepin. Tiise miriri cidade pona manni'kan neken
tese'’kon e'menukasa’ ipatikari enen ko'mannito'
kaaretari po ewomi, inkamoro miikirl Carneiro
pemonkono pe tiwe'sanon.

22

1Moropai inseriya enen ko'mannito' tiinen, tuna
iren yenpo'pl. Miriri wani'pi inke' pe moropai
awaimne awani'pi ti' cristal waranti. Miriri
tuna wani'pl Paapa yaponse' moropai Carneiro
yaponse' piapai tui'sen pe. 2 Moropai miriri
wani'pi cidade arakkita pi' tuutisen pe. Miriri
iren ratai po tiwe'sen yeikon wani'pi se' yataimiri.
Miriri wani'pl enen Kko'mannito' tiinen pe.
Moropai teepetasen pe awani'pi tiwin kono' tiise
asaki'ne pu' pona tilmo'tai kaisari. Kapoi kaisarl
teperu tirliya. Moropai miriri yei yare wani'pi
tami'nawiron pata ponkon pri'yawonkon pepin
timoronkon epu'nenan yepi'tinen pe awani'pl.
3 Miari cidade po Paapa nitaruma'ti ton pra wani,
tllse tami'nawiron wani mori pe. Moropai Paapa
yaponse' moropai Carneiro yaponse' wani pe man
miarl. Moropai ipemonkonoyami', yapurinenanya

yapuri miari. 4 Inkamoroya Paapa yenpata
erama ko'mannipi miari. Moropai miikiri ese'
e'menukasa’ wani inkamoro yapurinenan yepin
pi'. S Miari ewaron ton pra awani pe man. A'ka pe
pu'kuru, miriri ye'nen uweiyukon tonlamparinha
yawittanipi yu'se e'ni pepin. Moropai wei ya'karu
yu'se eni pepin. Maasa pra inkamoro ya'karu
pe pu'kuru Paapa wani. Inkamoro ko'mami
ipatikarl miari. Inkamoro ko'mami ipikku pe, rei
pe ipatikari.

Jesus Enna’poto’ Siriri Non Pona

6 Miriri ye'nen inseriya ta'pi upi: —Siriri mai
wani sirirl yairi pu'kuru tiwe'sen pe. Moropai
innape pu'kuru ikupi yu'se wanli. Miikiri
Uyepotori Paapaya tekaton tirl'pi manni'kan
timaimu ekareme'nenan profetayami' pia. Miriri
waranti inseri yarima'pliya tapurinenan pia,
manni' awe'kupi kupi manni' ekareme'to'peiya
—ta'pl inserlya.

7 Jesusya ta'pi: —Maasa etaki. Ka'ne' pe
uuipi kupi siriri. Mirirl ye'nen mori tirluya pe
wai, manni'kan innape iku'nenan pia. Innape
awe'kupi kupl manni' ku'nenan pia, manni'
kaareta pona e'menuka’pi ku'nenan wani —
ta'pliya.

8 Miriri eta'pl uuri Jodoya. Moropai tami'nawiri
miririkon era'ma'piuya. Miriri etauya atareti'ka
pe moropai era'mauya pe, uyese'mu pona ena'pi
inseri rawiri, yapurito'peuya kai'ma, tami'nawiron
yenposai'ya ye'nen. 9 Tiise ta'piiya upl: —
Miriri waranti uuri tapurli pra e'’ki. Maasa
pra awaniyakon uurl. Moropai ayonpayami'

manni'kan profetayami' waniyakon uuri. Moropai
tami'nawironkon manni'kan innape yairi kaareta
pona e'menuka'pi kunenan waniyakon uuri. Tiise
Paapa neken yapuriki.

10 Moropai inseri eseurima ko'mannipi: —
Mirirl kaareta anmenuka'pi konekaya kai'ma Kisi.
 Tiise ayonpayami'ya erenka e'pai man., Maasa
pra 1' e'’kupi kupi siriri taasai'va manni' miriri
e'ku'to’ esepori pe man aminke pra awe'ku'to'pe.
11 Tami'nawiron atareti'kato' weiyu erepansa’
yenen, anl'ya imakui'pi kupi ya, miikiriya ri
imakui'pi kupi ko'mannipi miriri. Moropai ani'
wani ya nura pe, miikirl rl ko'mami miriri nura
pe. Tiise ani' wani ya mori ku'nen pe, miikiriya
mori kupi ko'mannipi miriri. Ani' wani ya mori
pe yairon Pe pu 'kuru, imakui'pi ton pra, mitkiri
ko'mami e'pai wani miriri waranti —ta'piinseriya.

12 Jesusya ta'pi: —Maasa etati. Ka'ne' pe uuipi
kupi sirirl. Uuipl yai manni'kan 1' to' nikupi'pi
wenair], to' pia untirl enepiuya uyarakKkiri, to'
kaisari itiito'peuya. 13 Uuri wani e'mai’ pe tiwe'sen
pe. Moropai aatareti'kato'pe wani. Tami'nawiron
ye'mai'nori moropaitami'nawiron atareti'kato' mo-
ropai eesippia'tito' moropai iki'pl uurl.

14 Mori pe pukuru manni'kan tiponkon
ronanenan wani. Tiponkon ronasa' to'ya waranti,
Jdmakui'pl to' nikupl'pl eemo'kasa’, Cristo mini
wenai., Miriri ye'nen inkamoroya ipatikari
enen ko'mannito' tilnen yei yeperu enapi 1'
wani' pra. Moropai i' wani' pra inkamoro
ewomi miriri cidade mana'ta yai. 15 Tiise
manni'kan imakui'pi kupi pi' tiiko'mansenon

arinmaraka warainokon pia'sanyami', moropai
pemonkonyami' yetarumu'tinenan, moropai tu'ke
nura ku'nenan, moropai pemonkon wiinenan,
moropai mia' ke ikonekasa' yapurinenan, moropai
seru'ye'’kon seru'ye' pe tiaronkon yenku'tinenan
teeseurimato'kon ke moropai tinkupikon Ke,
inkamoro ye'ka wani poro po. To' ewomi pepin
tiwin kin —ta'pliya.

16 Jesusya ta'pl: —Uupiawon pu'kuru inseri
yarima pi' wali, siriri yekare ekareme'se attito'pe
amiri'nikon pi' soosikon kaisari. Uuri wani Davi
nuri'tl parl'pl pe. Uuri wani manni' kaiwano'
erenmapiyakan waranti —ta'piiya.

17 Mirirl pI' Morl Yekaton Wanniya moropai
Carneiro yawasirlya taa: —Asi'ki see! Moropai
manni'’kan etanenanya niri taa: —Asi'ki see!
Manni' tuna aninnipainon wani ya, asi'ki. Moropai
anl' wani ya tuna epe'min aninnipai, eni'tane'kl
miriri tuna ipatikarl enen ko'mannito' tiinen.

Sirirl Eseurimato' Yareti'kauya

18 Siriri yairon pu'kuru pi' uuri Jodo eseurima
siriri. I' kai'ma awe'kupi ton pi' kaareta eseurima
etanenan pi' ekaremekiuya. Ani' wani ya
miriri esekaremeki'pl yepanni'pi'nen pe, miikiri
taruma'tito' tiuya yaki'nipl Paapaya sirirl pona
e'menuka'pi e'taruma'tinto' ke. 19 Moropai ani'ya
siriri kaareta pona e'menuka'pi yonpa mo'ka ya,
aasirl awe'menukasa’ tanne, Paapaya miikirl
mo'ka, miriri yei ipatikari enen ko'mannito'
yeperu enapiiya namai. Moropai miikiri mo'kaiya
moripu'kurucidade poaako'maminamai, manni'

kaaretaya imiri pe tiwe'sen ekareme'sa’, manni'
mo'kaiya.

20 Manni' tami'nawiron ekaremekitiponya taa: —
Useruku pepin kane' pe uuipi kupi siriri.

Moriya miriri waranti ka'ne' pe asi'ki, Uyepotori
Jesus!

21Epe'mira Uyepotorikon Jesus Cristo nitiri, mori
pu'kuru wani tami'nawironkon amiri'nikon pia, uy-
onpayami'. Mirirl neken tauya siriri.

